
«Коми Республикалӧн культура» Коми Республикаса канму уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны «Коми Республикалӧн культура» Коми Республикаса канму уджтас содтӧдын индӧм серти.
2. Тайӧ шуӧмсӧ олӧм пӧртӧм бӧрся видзӧдны Коми Республикаса Юралысьӧс вежысь В.В. Стахановлы.
Коми Республикаса Юралысь                                                                   В. Гайзер  
Сыктывкар
2011 вося ӧшым тӧлысь 30 лун
651 №
ВЫНСЬӦДӦМА
Коми Республикаса Веськӧдлан котырлӧн
2011 во ӧшым тӧлысь 30 лунся 651 №-а шуӧмӧн
(содтӧд)
«Коми республикалӧн культура»
Коми республикаса канму уджтас
«Коми Республикалӧн культура»
Коми Республикаса канму уджтаслӧн
ПАСПОРТ
	Уджтас вӧсна кывкутысь збыльмӧдысь
	Коми Республикаса культура министерство

	Уджтас ӧтув збыльмӧдысьяс

	Коми Республикаса архитектура, стрӧитчӧм да коммунальнӧй овмӧс министерство,
Коми Республикаса национальнӧй политика министерство, 
Коми Республикаса йӧзӧс велӧдан министерство,
Коми Республикаса спорт да мортӧс ёнмӧдан агентство,
Коми Республикаса печать да юӧр сетан агентство,
Коми Республикаса архив агентство

	Уджтаслӧн уджтасувъяс

	1. 1. «Культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм» (водзӧ - 1 уджтасув).
2. 2. «Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм» (водзӧ – 2 уджтасув).
3. 3. «Коми Республикалӧн культура» Коми Республикаса канму уджтас збыльмӧдӧмлы подувъяс могмӧдӧм» (водзӧ – 3 уджтасув) 

	Уджтаслӧн уджтас да торъя мога инструментъяс
	

	Уджтаслӧн медшӧр мог
	Коми Республикаса культура потенциал сӧвмӧдӧм

	Уджтаслӧн могъяс
	1. культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм;
2. Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм


	Уджтаслӧн торъя мога индикаторъяс да петкӧдласъяс

	1) дон босьтӧмӧн культура да прӧст кад коллялан мероприятиеясӧ, кутшӧмъясӧс нуӧдӧны канму (муниципальнӧй) культура организацияяс, пырӧдчысь олысьяслӧн удельнӧй сьӧкта (прӧчентъяс);
2) культура овмӧсъюкӧнын сетан услугаяслӧн качествоӧн олысьяслӧн дӧвӧльлун (прӧчентъяс).
«Коми Республикалӧн культура» Коми Республикаса канму уджтасӧ (водзӧ - Уджтас) пыртӧм 1-3 уджтасувъяслысь торъя мога индикаторъяс да петкӧдласъяс вайӧдӧма 1-3 уджтасувъяслӧн паспортъясын

	Уджтас збыльмӧдан тшупӧдъяс да кадколастъяс
	I тшупӧд - 2012-2014 вояс;
II тшупӧд - 2015-2020 вояс

	Уджтаслӧн сьӧмкуд ассигнованиеяс мында 

	Коми Республикаса республиканскӧй сьӧмкудйысь сьӧм тшӧт весьтӧ Уджтас збыльмӧдӧм вылӧ сьӧмкуд ассигнованиеяслӧн мында лоӧ 2 357 742,0 сюрс шайт, сы лыдын:
2012 во – 852 216,1 сюрс шайт;
2013 во – 817 673,0 сюрс шайт;
2014 во -  687 852,9 сюрс шайт;
сы лыдын:
1 уджтасув збыльмӧдӧм вылӧ –
ставнас 862 027,7   сюрс шайт, сы лыдын:
2012 во – 359 383,1   сюрс шайт;
2013 во – 313 485,6   сюрс шайт;
2014 во -  189 159,0   сюрс шайт;
2 уджтасув збыльмӧдӧм вылӧ –
ставнас 1 242 518,7 сюрс шайт, сы лыдын:
2012 во – 409 665,3 сюрс шайт;
2013 во – 420 083,0  сюрс шайт;
2014 во -  412 720,4  сюрс шайт;
3 уджтасув збыльмӧдӧм вылӧ –
ставнас 253 195,6 сюрс шайт, сы лыдын:
2012 во – 83 167,7 сюрс шайт;
2013 во – 84 104,4 сюрс шайт;
2014 во -  85 923,5 сюрс шайт.

	Уджтас збыльмӧдӧмысь виччысяна  бӧртасъяс
	2012-2014 воясӧ Уджтас збыльмӧдан I тшупӧд дырйи ыджыд тӧдчанлун лоӧ веськӧдӧма материальнӧ-техническӧй база вынсьӧдӧм да выльмӧдӧм вылӧ, культура овмӧсъюкӧн информатизируйтӧм вылӧ, культураын бурторъяслысь сибыдлун кыпӧдӧм вылӧ, налысь олысьяс пӧвстын коланлунсӧ кыпӧдӧмлы подувъяс лӧсьӧдӧм вылӧ да гражданалӧн творческӧй аспеткӧдлӧмлысь позянлун паськӧдӧм вылӧ.
Коми Республикаса культура овмӧсъюкӧнлысь инфраструктура выльмӧдӧм, учреждение сикасъяслысь унапӧлӧслунсӧ видзӧм отсалас кыпӧдны Коми Республикаса олысьяслы сетан культураын бурторъяслысь качествосӧ да унапӧлӧслунсӧ, могмӧдны дінмулысь мирӧвӧй культура да юӧр уджӧ пырӧдчӧмсӧ.
Водзӧ Уджтас збыльмӧдан кадколастӧ лоӧ нуӧдӧма мероприятиеяс, кутшӧмъяс отсаласны збыльмӧдны дінмулысь мутас аслыспӧлӧслунъяс тӧд вылӧ босьтӧмӧн историко-культурнӧй вынйӧрсӧ, лӧсьӧдны ӧтувъя культура гӧгӧртас, мый сетӧ позянлун уна сикас социальнӧй группаса олысьяслы  босьтны культураын бурторъяс да быдпӧлӧс культура уджын тырвыйӧ петкӧдлыны асьнысӧ.
Ставнас Уджтас збыльмӧдӧм отсалас чинтыны дінмуса этнокультурнӧй аслыспӧлӧслунъяслысь вошны верманлунсӧ да видзны Коми Республикаса историко-культурнӧй наследие сылӧн став сикас туйвизьнас, мый отсалас артмӧдны бур этнокультурнӧй гӧгӧртас да могмӧдны культура традицияяслысь водзӧ вуджӧмсӧ.
Лоӧ лӧсьӧдӧма подувъяс, кутшӧмъяс могмӧдасны Коми Республикаса олысьяслы ӧткодь да восьса позянлун юӧр да культураын бурторъяс дорӧ, олысьяслысь творческӧй уджын водзмӧстчӧм сӧвмӧмлы подувъяс лӧсьӧдӧм, гражданалысь творческӧй вынйӧрсӧ да творческӧй ас петкӧдчӧмсӧ восьтӧм вылӧ медыджыд позянлун сетӧм, культура уджлысь быдпӧлӧс сикаслысь да прӧдукталысь  конкурируйтны верманлунсӧ кыпӧдӧм.


I. Коми Республикаса социально-экономическӧй сӧвмӧм лӧсялана юкӧнын быд лунся олӧмлы характеристика 
1. Уджтас лӧсьӧдӧма «Коми Республикаса канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧм серти культура юкӧнын Коми Республикаса олӧмӧ пӧртысь власьт органъяслысь уджсӧ координируйтӧм могысь, сьӧмкуд рӧскодлысь окталунсӧ кыпӧдӧм могысь. 
Коми Республика мутасын культура удж нуӧдан юкӧнъясын культура йылысь 1992 во йирым тӧлысь 9 лунся 3612-1 №-а Россия Федерацияса оланпастэчас подувъяслӧн 4 статьяын урчитӧм уджмогъяс олӧмӧ пӧртӧны Коми Республикаса олӧмӧ пӧртысь власьт татшӧм органъяс: Коми Республикаса культура министерство - культура, искусство юкӧнын; Коми Республикаса национальнӧй политика министерство – республика мутасын олысь войтырлысь национальнӧй культураяс сӧвмӧдан юкӧнын; Коми Республикаса архив агентство – архив удж нуӧдан юкӧнын; Коми Республикаса печать да юӧр сетан агентство – печать да юӧр сетан, телерадиовещание, газет-небӧг лэдзан да полиграфическӧй удж нуӧдан юкӧнын.
2011 вося тӧвшӧр тӧлысь 1 лун кежлӧ Коми Республикаса культура министерстволы ведомствоувса культура учреждениеяс став сикас культура удж кузя (циркъяс да зоопаркъяс кындзи) лыддьыссьӧ 900 единица. Тайӧ театръяс, концертнӧй организацияяс, библиотекаяс, музейяс, киноустановкаяс да кинотеатръяс, культура да прӧст кад коллялан учреждениеяс, челядьлы искусство школаяс. Коми Республикаса культура министерство олӧмӧ пӧртӧ Коми Республикаса 22 канму учреждение котыртысьлысь уджъяс да уджмогъяс.
2011 вося тӧвшӧр тӧлысь 1 лун кежлӧ Коми Республика мутасын культурнӧй наследие объектъяс видзан юкӧнын вӧлі 1287 культурнӧй наследие объект, канму видзӧм улын вӧлі 396 культурнӧй наследие объект, на пиысь 67 – федеральнӧй тӧдчанлуна. 
Канму видзӧм улын, кыдзи канмуса тӧдчанлуна историческӧй овмӧдчӧминъяс лоӧны Коми Республикаса кык олан пункт: Сыктывкар да Емдін с. 
Республикаын уджалӧ уна пӧлӧс социокультурнӧй институт: уджсикас серти ӧткотыръяс, творческӧй котыръяс, национально-культурнӧй автономияяс да ӧтувъяс, уджсикас серти искусство да самодеятельнӧй художествоа творческӧй коллективъяс. Дінмуын уджалӧны Россияса творческӧй котыръяслӧн Коми Республикаын 7 юкӧнув,  дінму тшупӧда официальнӧя пасйӧм 20 национально-культурнӧй автономияса да ӧтувса республиканскӧй творческӧй котыръяс.
Республикаын сӧвмӧма йӧзкост прӧмыселъяс: пу вундалӧмӧн серӧдӧм да серпасалӧм,  сюмӧдысь вӧчасьӧм, кыӧм (ньӧр, вуж), кысьӧм, серӧн кысьӧм, прӧшви кыӧм, сёй, кучик, ку песӧм, вышивайтчӧм, йӧзкост акань вӧчӧм. 
Коми Республика мутасын олысь войтырлысь национальнӧй культура сӧвмӧдан юкӧнын уджалӧ 20 национальнӧй культура шӧрин. 
Коми Республикаса национальнӧй политика министерство олӧмӧ пӧртӧ татшӧм учреждениеяс котыртысьлысь уджъяс да уджмогъяс: «Коми Республикаса финн-йӧгра культура шӧрин» канму учреждениелысь, «Питирим Сорокин нима «Наследие» шӧрин» сьӧмкуд канму учреждениелысь, «Финн-йӧгра этнокультурнӧй парк» асшӧрлуна канму учреждениелысь.
Республикаса архив учреждениеяс системаӧ пырӧны кык канму архив да муниципальнӧй юкӧнъясса 19 архив учреждение, кытӧн эм Россия Федерацияса архив фондлӧн 2 миллион гӧгӧр видзан документ да мукӧд архив документ, кутшӧмъяс лоӧны республикаса историко-документальнӧй наследиелӧн торъя ёна дона да тыр юӧра юкӧнӧн.
Архив учреждениеяс лоӧны зэв тӧдчанаӧн юӧрлуна котыр лӧсьӧдӧмын, артмӧдӧны Коми Республикаса войтырлӧн историко-культурнӧй наследиелысь тӧдчана да вежны позьтӧм юкӧн. Коми Республикаса канму власьт органъяслысь да мукӧд организациялысь официальнӧй юӧр восьтігӧн архив учреждениеяс отсалӧны республикалӧн социально-экономическӧй сӧвмӧмлысь могъяс збыльмӧдӧмлы, отсалӧны аскост котыр сӧвмӧмлы да окта канму веськӧдлӧмлы. 
2011 вося тӧвшӧр тӧлысь 1 лун кежлӧ Коми Республика мутасын (Связь да юӧр сетан юкӧнын федеральнӧй дӧзьӧр службаса веськӧдланінлӧн мыччӧдъяс серти) вӧлі пасйӧма 421 йӧзӧс юӧртан средство «вына» статусӧн, на пиысь: 281 печать, 72 телепрограмма,  57 радиопрограмма,  9 юӧртан агентство.
Талун кежлӧ уджалӧ Коми Республикаса канму власьт органъясӧн котыртӧм 33 йӧзӧс юӧртан средство, сы лыдын: 29 печать (24 газет да 5 журнал),  4 электроннӧй («Комиинформ» да «Север-Медиа» юӧр сетан агентствояс, «Юрган» телеканал, «Коми йӧзкостса радио»). 
Коми Республикаса печать да юӧр сетан агентство олӧмӧ пӧртӧ йӧзӧс юӧртан средствояс юкӧнын Коми Республикаса 16 асшӧрлуна учреждение котыртысьлысь уджъяс да уджмогъяс (15 газет да журнал редакциялысь, 1 юӧр сетан агентстволысь). Та кындзи, Коми Республикаса печать да юӧр сетан агентство лоӧ ӧтувкотыртысьӧн 11 йӧзӧс юӧртан печать средстволӧн (газетъяслӧн), кутшӧмъясӧс лэдзӧны муниципальнӧй юкӧнъясын.
Коми Республикаса печать да юӧр сетан агентство олӧмӧ пӧртӧ печать изданиеяслысь быть колана экземпляр комплектуйтӧм кузя, сійӧс пасйӧм да учёт кузя, сы йылысь юӧр изданиеяс йӧзӧдӧм кузя, сылысь дзоньвидзалун да сыӧн вӧдитчӧм могмӧдӧм кузя уджъяс.
Коми Республикаса спорт да мортӧс ёнмӧдан агентство олӧмӧ пӧртӧ «Олимпиадаса чемпионка Раиса Сметаниналӧн музей» республиканскӧй канму учреждение котыртысьлысь уджъяс да уджмогъяс.
2. 2009 восянь збыльмӧдсьӧ Коми Республикаса канму культура учреждениеясӧн канму заданиеяс подув вылын канму услугаяс сетӧм. 2010 воын заводитӧма Коми Республикаса канму да муниципальнӧй культура учреждениеяслӧн мукӧд котыртан да инӧда формаӧ план серти вуджӧм - асшӧрлуна учреждениеяс да сьӧмкуд учреждениеяс.
Дінмуын уджалӧны республиканскӧй творческӧй котыръяс да Россияса творческӧй котыръяслӧн Коми Республикаын юкӧнувъяс, сы лыдын Серпасалысьяслӧн котыр, Композиторъяслӧн котыр, Гижысьяслӧн котыр, Театрса уджалысьяслӧн котыр, Декоративно-прикладнӧй искусство кузя мастеръяслӧн котыр, Шылада инструментъяс кузя мастер-художникъяслӧн да реставраторъяслӧн котыр, Концертса уджалысьяслӧн котыр. Ӧтйӧза организацияяс пӧвстын активнӧй удж нуӧдӧны «Шылада инструментъяс кузя мастер-художникъяслӧн да реставраторъяслӧн творческӧй котыр» дінмукостса ӧтйӧза организациялӧн Коми дінмуса юкӧнув, Архитекторъяслӧн котыр, Журналистъяслӧн котыр да мукӧд.
Сідзжӧ котыртсьӧны культура удж нуӧдысь выль субъектъяс. Шуам, артмӧдӧма «Коми ремесленнӧй палата» йӧзкост прӧмысел да ремеслӧ сӧвмӧдӧм кузя абу коммерческӧй уджъёртасьӧм, «Классика и современность» войтыркостса культура фонд» абу коммерческӧй организация, С.Туровалӧн «ЮгыдАрт» творческӧй мастерскӧй, «Коми Республикаса йӧзкост прӧмысел да ремеслӧ кузя мастеръяслӧн котыр» ӧтйӧза ӧтув.
Лӧсьӧдӧма да збыльмӧдсьӧны канму кывъяс видзан да сӧвмӧдан юкӧнын,  культурнӧй наследие объектъяс (история да культура памятникъяс) видзан юкӧнын ӧтувъя мераяс.
Таысь кындзи, республикаын чӧжӧма бур опыт культура да искусство юкӧнын республиканскӧй, дінмукостса да войтыркостса мероприятиеяс нуӧдӧмын. Коми Республика подулалӧмӧн лыддьыссьӧ финн-йӧгра пӧвстын нуӧдысь дінмуяс пиысь ӧтиӧн.
3. Тадзикӧн Коми Республикаын культура сӧвмӧм вылӧ имитысь бур помкаяс лыдӧ пырӧны:
1) унапӧлӧс уджсикаса культура учреждениеяс да уна сикас культураын бурторъяс;
2) культураын бурторъяс сетан юкӧнын пытшкӧс резервъяс да качество бурмӧдӧм вылӧ колана подувъяс, дінмуса культура прӧдукт тӧдӧм;
3) культурнӧй наследие видзӧм кузя да сійӧс выль поколениеяслы сетӧм кузя мераяс да мероприятиеяс;
4) культура удж нуӧдан юкӧнлӧн инфраструктураӧ пыртӧмторъяс да найӧс сӧвмӧдӧм.
4. Но талун кежлӧ культура овмӧсъюкӧнса вынйӧрӧн вӧдитчӧны оз тыр-бура. 
Культура овмӧсъюкӧнын тырвыйӧ конкурентоспособносьт кыпӧдӧмӧ пырӧ культураын бурторъяслысь качество кыпӧдӧм да налысь колана унапӧлӧслунсӧ могмӧдӧм. Ӧнія тшупӧд вылын тайӧ моглысь збыльмӧдӧмсӧ падмӧдӧ материально-техническӧй базалӧн вывті ӧдйӧ важмӧмыс, культура организацияяс торъя оборудованиеӧн омӧля могмӧдӧм, культура юкӧнын юӧр технологияяслӧн абу тырвыйӧ сӧвмӧм.
4.1. «Россия Федерацияса субъектъяслысь оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпас серти да «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131 №-а Федеральнӧй оланпас серти культура юкӧнын уджмогъяс юкӧма республиканскӧй да муниципальнӧй тшупӧдъяс костын, та дырйи уджмогъяслӧн ыджыдджык пайыс (самодеятельнӧй творчество, традиционнӧй культура, кино петкӧдлӧм, улыс тшупӧда художественнӧй образование кузя юалӧмъяс) лоӧ муниципальнӧй тшупӧдын, сы лыдын овмӧдчӧминъяс тшупӧдын.
Муниципальнӧй тшупӧд вылын ыджыд да важмӧм инфраструктура видзӧмыс лоӧ вывті рӧскода, мый вайӧдӧ культура юкӧнын учреждениеяс тупкӧмӧдз. Бӧръя 15 вонас тупкӧма 216 киноустановка, 30 культура да прӧст кад коллялан учреждение, 18 библиотека, 12 челядьлы искусство школа.
Коми Республикаын муниципальнӧй районъясса (кар кытшъясса) унджык муниципальнӧй юкӧнын культура сӧвмӧдӧм кузя уджтасъяс ӧнӧдз абу примитӧма.
Россия Федерацияса Веськӧдлан котырлӧн 1996 во сора тӧлысь 3 лунся 1063-р №-а тшӧктӧмӧн вынсьӧдӧм социальнӧй нормативъяс да нормаяс серти республикаса олысьясӧс культура учреждениеясӧн збыль могмӧдӧмыс торъя муниципальнӧй юкӧнъяс серти кежӧма вӧзъяна нормативъясысь 60-сянь 140 прӧчентӧдз.
4.2. Коми Республикаын сӧвмыны заводитан выйын лоӧны музейясса, библиотекаясса, архивъясса да мукӧд культура учреждениеса электроннӧй юӧртан ресурсъяс котыртӧм да сӧвмӧдӧм кузя, юӧртан порталъяс сӧвмӧдӧм кузя, культура йылысь мультимедийнӧй юӧртан ресурсъяс, историческӧй местаяслысь, культурнӧй да вӧр-ва ландшафтъяслысь интерактивнӧй картаяс лӧсьӧдӧм кузя процессъяс.
4.3. Канму статистика федеральнӧй службалӧн Коми Республикаын мутас органлӧн мыччӧдъяс серти 2005-2010 воясӧ казялӧма культура учреждениеяслӧн услугаяс вылӧ коланлун чинӧм. 2010 воын Коми Республикаса олысьяслы найӧс вӧлі сетӧма 254 миллиона шайт дон, мый орччӧдӧм донъясын 10 прӧчент вылӧ этшаджык 2005 вося тшупӧдысь, но 5 прӧчент вылӧ унджык 2009 вося тшупӧдысь. Культура учреждениеясӧн дон босьтӧмӧн услугаяс сетӧм мында 2005 вокӧд орччӧдӧмӧн чиніс и ставнас Россия пасьта. Дон босьтӧмӧн сетан услугаяс ӧтувъя мында серти культура учреждениеясӧн сетан услугаяслӧн удельнӧй сьӧктаыс неыджыд, сійӧ лоӧ 0,7 прӧчент.
2010 воын театръясын спектакльяс вылӧ волысь видзӧдысьяслӧн лыдыс (148 сюрс) 2005 вокӧд орччӧдӧмӧн содіс джынвыйӧ (2009 вокӧд орччӧдӧмӧн – нёльӧд пай вылӧ), музейясӧ волысьяслӧн лыдыс (2010 воын 352 сюрс) 2005 во серти содіс нёльӧд пай вылӧ. Дон босьтӧмӧн петкӧдлан киноустановкаяслӧн лыд 2005 – 2010 воясӧ чиныс пӧшти кык пӧв, киносеансъяс вылӧ волӧм содіс 4 прӧчент гӧгӧр, но 2009 во серти чиніс 7 прӧчент вылӧ, мый медводз йитчӧма сиктъясын стационарнӧй киноустановкаяслӧн лыд чинӧмкӧд.
4.4. Россия Федерацияса Президентлӧн 2009.05.12 лунся 537 №-а Индӧдӧн вынсьӧдӧм 2020 воӧдз Россия Федерациялӧн национальнӧй безопасносьт стратегия серти культура юкӧнын национальнӧй безопасносьтлы шӧр угрозаясӧн лоӧны бокын сулалысь йӧзлӧн духовнӧй коланлун вылӧ веськӧдӧм массӧвӧй культура прӧдукциялӧн ыджыдалӧм, а сідзжӧ культура объектъяс вылӧ инӧд торкалӧмӧн ки нюжӧдӧм. Культура объектъяс вылӧ инӧд торкалӧмӧн ки нюждӧмӧлы торйӧн нин отсалӧ памятникъяс реставрируйтӧм вылӧ абу тырмымӧн сьӧм вичмӧдӧм вӧсна культурнӧй наследие унджык объектыслӧн лёк состояние.
4.5. Дзоньталан, дзоньталан да реставрируйтан уджъяс, культурнӧй наследие объектъяс экономическӧй удж нуӧдан юкӧн дорӧ ладмӧдӧм да сэтчӧ кыскӧм кузя уджъяс бӧръя дас вит вонас нуӧдӧма сӧмын 41 культурнӧй наследие объект вылын.
4.6. Республикаын абу ладмӧдӧма Коми Республикаса нималана уджалысьяслысь паметьсӧ нэммӧдӧм кузя мероприятиеяслӧн инӧда подувъяс да сьӧм источникъяс йылысь юалӧм.
4.7. Талун кежлӧ абу материальнӧй культураын донаторъяс видзӧм вылӧ имитысь глобализация бӧртасъяс венӧм вылӧ веськӧдӧм экстреннӧй да доръяна мераяслӧн ӧтувъя система, мый грӧзитӧ аслыспӧлӧс национальнӧй культуралы киссьӧмӧн, быдмысь войтырлысь культурнӧй да национальнӧй идентичносьт ӧткодялӧмӧн да воштӧмӧн. 
Коми Республика лоӧ Россия Федерацияын уна сикас войтыра национальнӧй да канму юкӧнӧн. Республика мутасын (2002 вося гижалӧм мыччӧдъяс серти) олӧны 130 гӧгӧр национальносьта йӧз. Коми Республикаса войтырсикас, этнокультурнӧй унапӧлӧслун лоӧ сылӧн имиджлӧн коланаторйӧн, духовнӧй наследиелӧн торйӧдны позьтӧм юкӧнӧн. 
Йӧз олӧм туялан юасьӧмъяслысь мыччӧдъяс анализируйтӧм сетӧ позянлун эрдӧдны юалӧмъяс, кутшӧмъяс оз бырӧдны сёрнитанторлысь коланлунсӧ канму власьт органъяслысь, меставывса асвеськӧдлан органъяслысь да ӧтйӧза организацияяслысь этнокультурнӧй комфорт лӧсьӧдӧм вылӧ веськӧдӧм  удж котыртӧмлысь. 
Коми Республикаын канму кывъяс видзан да сӧвмӧдан юкӧнын вӧчӧм уджлӧн тӧдчана пасьта вылӧ видзӧдтӧг, кольӧны мытшӧдъяс, кутшӧмъясӧс видлавтӧг артмӧны падмӧгъяс Коми Республикаын канму кывъяс окталунлӧн функционируйтӧмлы.
4.8. Коми Республикаын йӧзӧс юӧртан средствоясӧн вӧчӧм юӧр прӧдуктлысь, сы лыдын коми кыв вылын, качество кыпӧдӧм кузя юалӧмъяс ӧнія общество дырйи, кор юӧр босьтны позьӧ уна пӧлӧс источникысь, лоӧны торъя нин тӧдчанаӧн. Юӧр прӧдуктлысь качество бурмӧдӧм вайӧдас босьтысьяслӧн лыд содӧмӧ да такӧд йитӧдын реклама сетысьяслӧн интерес содӧмӧ, культура юкӧнын организацияяслӧн рекламаысь чӧжӧс содӧмӧ.
Коми Республикаса печать да юӧр сетан агентствоӧн печать изданиеяслысь быть колана экземпляр комплектуйтӧм кузя, сійӧс пасйӧм да учёт кузя, сы йылысь юӧр изданиеяс йӧзӧдӧм кузя, сійӧс видзӧм да сыӧн вӧдитчӧм могмӧдӧм кузя вӧчӧм удж корӧ лӧсьӧдны Коми Республикаын печать прӧдукция йӧзӧдӧм йылысь юӧр бӧрся видзӧдан система. Тайӧ сетас позянлун ас кадӧ бырӧдны печать прӧдукция фондын тырмытӧм юӧр, кутас имитны тыр-бура фонд лӧсьӧдӧм вылӧ, кыпӧдас вӧдитчысьясӧс юӧрӧн могмӧдӧмлысь тшупӧдсӧ. Колӧ ладмӧдны йӧзӧдӧм прӧдукция йылысь юӧр сетӧм кузя да дон босьттӧг быть колана экземпляръяс сетӧм кузя Коми Республикаын йӧзӧдысь организацияяскӧд бурджык ӧтувъя удж.
Колӧ ыджыдджык тӧдчанлун сетны Россия Федерациялӧн архив фондса документъяслысь да мукӧд архивнӧй документъяслысь, кыдзи канму юӧр ресурсъяслӧн да историко-культурнӧй наследиелӧн тӧдчана тэчас юкӧнлысь, нэмъяс чӧжся видзӧмлы условиеяс лӧсьӧдӧм кузя да налысь юӧр вынйӧр сӧвмӧдӧм кузя юалӧмъяслы. Россия Федерацияса архив фонд видзӧм кузя медколана мераяс пӧвстын – документъяс дзоньталӧм кузя мероприятиеяс нуӧдӧм, документъяслысь, кутшӧмъяслысь видзӧмсӧ вайӧдӧма дзоньталан нормативнӧй корӧмъяс серти, удельнӧй сьӧкта содтӧм.
4.9. Культура овмӧсъюкӧнын сӧвмӧм сьӧктӧдӧны сідзжӧ Коми Республикаса олӧмӧ пӧртысь власьт органъяс костын культура юкӧнын ӧтувъя канму политика кузя юалӧмъяс абу бура координируйтӧм, культура юкӧнын шӧр субъектъясӧн сӧгласуйтӧм вына стратегическӧй документъяслӧн абутӧмлун, культура юкӧнын абу канму субъектъяс костын омӧль юӧр йитӧдъяс.
4.10. Тадзикӧн абу бур помкаясӧн, кутшӧмъяс падмӧдӧны Коми Республикаын культура сӧвмӧм, лоӧны:
1) Коми Республика мутасын культура учреждениеяс (сикасъяс серти) абу ӧткодя юклӧм;
2) сетан услугаяслӧн абу бур качество;
3) культура удж нуӧдысь субъектъяс костын абу бур юӧр йитӧдъяс, кор уджмогъяссӧ юклӧма;
4) гражданалысь творческӧй аспеткӧдчӧм артмӧдысь тӧдчана инфраструктура могмӧдӧм да сӧвмӧдӧм кузя мераяслӧн тырмытӧмлун.
Культура юкӧнын туйвизъяслӧн унапӧлӧслун оз сет позянлун видлавны сы водзын сулалысь мытшӧдъяс торйӧн, став тшупӧда канму власьт огранъяслӧн, ӧтйӧза ӧтувъяслӧн да мукӧд культура удж нуӧдысь субъектлӧн паськыд ӧтувъя уджтӧг, урчитӧ Уджтас серти овмӧсъюкӧн водзын сулалысь могъяс збыльмӧдан уджтас да торъя мога методъясӧн вӧдитчӧмлысь коланлунсӧ. 
II. Коми Республикаын социально-экономическӧй сӧвмӧм лӧсялана юкӧнын збыльмӧдан канму политикалӧн медтӧдчанаторъяс да медшӧр могъяс, Уджтаслысь медшӧр могъяс да могъяс опишитӧм. Коми Республикаса социально-экономическӧй сӧвмӧм лӧсялана юкӧн сӧвмӧмлӧн прогноз
1. Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн вынсьӧдӧм 2020 воӧдз Коми Республика экономическӧя да социальнӧя сӧвмӧдан стратегия серти (водзӧ - Стратегия) Коми Республикалӧн социально-экономическӧй сӧвмӧмлӧн стратегическӧй медшӧр могъясӧн лоӧны: 
1) республикаса олысьяслысь велӧдчан да культура тшупӧд кыпӧдӧм;
2) нравственнӧй туйвизьяс система артмӧдӧм, войтыркост йитӧдъяс бурмӧдӧм;
3) быд мортлысь кужанлунъяссӧ, сылӧн творческӧй аспеткӧдчӧмлысь позянлунъяссӧ сӧвмӧдӧм вылӧ бур условиеяс лӧсьӧдӧм. 
2. Стратегия тӧд вылын кутӧмӧн Коми Республикаын культура сӧвмӧдан юкӧнын, сы лыдын национальнӧй йитӧдъяс юкӧнын, канму политикалӧн медтӧдчана туйвизьясӧн лоӧны:
1) Коми Республикаса муниципальнӧй юкӧнъясын культура да искусство инфраструктура сӧвмӧдӧм;
2) культуралы да искусстволы медколана канму отсӧг сетӧм, кытчӧ пырӧ культураын уджсикас серти уджалысьяслӧн, творческӧй коллективъяслӧн да исполнительяслӧн творчестволы условиеяс лӧсьӧдӧм, шылада, литературнӧй да серпасалан искусство произведениеяс вылӧ канму заказъяс иналӧм; 
3) Коми Республика мутасын история да культура наследие видзӧм;
4) Коми Республикаын библиотекаса, музейса, архивса да фильмофондса юӧр ресурсъяслысь видзӧм да ставлы сибаланлун могмӧдӧм;
5) войтыркостса да конфессияяскостса зэвтчӧм прогнозируйтан да ӧлӧдан система бурмӧдӧм;
6) коми войтырлысь да Коми Республикаын олысь мукӧд войтырсикаслысь традиционнӧй культура да олан ног сӧвмӧмлы экономическӧй да социально-культурнӧй условиеяс могмӧдӧмын отсалӧм, гражданалысь инӧдъясӧ да ас вӧляӧ кутчысьӧм тӧд вылын кутӧмӧн;
7) роч кывйӧн вӧдитчӧмлы, кыдзи Россия Федерацияса да Коми Республикаса канму кыв да войтыркост сёрнитан кыв, условиеяс лӧсьӧдӧм, коми кыв, кыдзи Коми Республикаса канму кыв, сӧвмӧдӧм;
8) финн-йӧгра костын ӧтувъя удж нуӧдан юкӧнын социальнӧй тӧдчанлуна водзмӧстчӧмъяс збыльмӧдӧм, национальнӧй культураын донаторъяс дорӧ том йӧзӧс кыскӧм;
9) Коми Республикаса вужвойтырлӧн социально-экономическӧй да этнокультурнӧй зумыд сӧвмӧмлы условиеяс лӧсьӧдӧм; 
10) йӧзӧс юӧртан средствояс уджӧ выль технологияяс пыртӧм.
3. Коми Республикаын войтырсикас йитӧдъяс сӧвмӧдан юкӧнын, культура да искусство юкӧнын канму политикаса стратегическӧй документъяслысь да медтӧдчана туйвизьяслысь положениеяс тӧд вылӧ босьтӧмӧн Уджтаслӧн медшӧр могӧн лоӧ Коми Республикаса культура вынйӧр сӧвмӧдӧм.
4. Уджтаслӧн медшӧр могӧдз воӧдчӧны татшӧм могъяс збыльмӧдӧм отсӧгӧн: 
1) культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм;
2) Коми Республикаын олысьяслысь творческӧй вынйӧр збыльмӧдӧмлы, паськӧдӧмлы да сӧвмӧдӧмлы бур условиеяс лӧсьӧдӧм.
5. Культура юкӧнлӧн торъяланлунӧн лоӧ сійӧ, мый культураын уджлӧн шӧр бӧртасъясыс петкӧдсьӧны «кольлӧм» социальнӧй бӧртасъясӧн – олысьяслӧн олан тшупӧд быдмӧмын да йӧзкотырлӧн вежӧр потенциал содӧмын. Коми Республикаса социально-экономическӧй сӧвмӧмӧ Уджтасӧн пуктӧм пай донъявсьӧ косвеннӧй (ортсыса) бӧртасъясын.
Уджтаслӧн сьӧмкуд окталун петкӧдчас дзоньталӧм да выльмӧдӧм кузя мераяс ас кадӧ примиттӧм вӧсна Коми Республикаын киссьӧм да киссян выйын культура объектъяс дзоньталӧм вылӧ сьӧмкуд рӧскод чинӧмын, а сідзжӧ унаногса культура уджӧ кыскытӧм гражданалысь асоциальнӧй оласног паськалӧм ӧлӧдӧм кузя мераяс примиттӧм вӧсна йӧзкотырын социальнӧй зэвтчӧм стабилизируйтӧм вылӧ сьӧмкуд рӧскод чинӧмын.
Уджтаслӧн экономическӧй окталун петкӧдчас Коми Республикаын культура да искусство канму да муниципальнӧй учреждениеяс уджлӧн финансово-экономическӧй петкӧдласъяс бурмӧмын, индӧм учреждениеясӧн сетан услугаяслӧн качество бурмӧмын, учреждениеяслӧн чӧжӧс вайысь уджысь чуктӧс содӧмын.
Уджтаслӧн виччысяна социальнӧй окталун петкӧдчӧ республикаын олысьяслы олан места да чӧжӧс вылӧ видзӧдтӧг юӧр, йӧзӧс велӧдан, культура услугаяс дорӧ ӧткодь сибыдлун могмӧдӧмын, олысьяслы дзик выль услугаяс сетӧмын.
6. Коми Республикаса культура овмӧсъюкӧн сӧвмӧмлӧн прогноз.
Коми Республикаса культура овмӧсъюкӧнлысь инфраструктура выльмӧдӧм сетас позянлун видзны учреждениеяслысь унапӧлӧслунсӧ, лӧсьӧдны подувъяс, кутшӧмъяс могмӧдасны Коми Республикалӧн муниципальнӧй районъясса (кар кытшъясса) став муниципальнӧй юкӧнысь олысьяслы ӧткодь да восьса сибаланлун культура объектъяс дорӧ.
Юӧрлысь да олысьяслы сетан культураын бурторъяслысь качество бурмӧдӧм сетас позянлун видзны да содтыны олысьяслысь – культураын бурторъясӧн вӧдитчысьяслысь – лыд, кыпӧдны олысьяслысь  культура юкӧнын сетан услугаяслӧн качествоӧн дӧвӧльлунсӧ.
Ставнас Уджтас збыльмӧдӧм отсалас чинтыны дінмуса этнокультурнӧй аслыспӧлӧслунъяслысь вошны верманлунсӧ, отсалас видзны Коми Республикаса историко-культурнӧй наследие сылӧн став сикас туйвизьнас. Культурнӧй наследие видзӧм, сылысь тӧдчанлун кыпӧдӧм да паськӧдӧм, сы лыдын йӧзӧс юӧртан средствояс отсӧгӧн, кыпӧдас том йӧзлысь духовно-нравственнӧй да чужан му радейтӧм быдтӧм-велӧдӧмлысь тшупӧдсӧ. Россиялӧн мукӧд дінмуса да суйӧрсайса олысьясӧс Коми Республикаса этнокультурнӧй аслыспӧлӧслунӧн тӧдмӧдӧм отсалас лӧсьӧдны Коми Республикалысь бур имидж.
Бур этнокультурнӧй гӧгӧртас лӧсьӧдӧм могмӧдас культура традицияяслысь водзӧ вуджӧмсӧ да культура уджын олысьяслысь водзмӧстчӧм сӧвмӧмсӧ. Гражданалӧн творческӧй аспеткӧдчӧм отсӧгӧн артмасны выль культура удж нуӧдысь субъектъяс, выль ӧтйӧза организацияяс, творческӧй котыръяс, содасны культураын донаторъяс.
Уджтасын артыштӧм мероприятиеяс збыльмӧдӧм сетас позянлун могмӧдны восьса творческӧй ӧткотыр лӧсьӧдӧм, кутшӧм отсалӧ да вермас отсавны лӧсьӧдны да олӧмӧ пӧртны инновацияяс, могмӧдны Коми Республикаса социокультурнӧй гӧгӧртаслысь ӧтторъялунсӧ, дінмулысь ставроссияса да мирса культурнӧй процессӧ пырӧдчӧмлысь зільӧмсӧ.
Уджтас збыльмӧдӧм сідзжӧ сетас позянлун могмӧдны став сикас культура уджын инновационнӧй туйвизьяс сӧвмӧмлы колана условиеяслысь зумыдлун да петкӧдны культура овмӧсъюкӧн выль тшупӧд вылӧ, кутшӧм сетӧ сылы позянлун лоны тӧдчанаӧн Коми Республикаын социально-экономическӧй процессъясын.
III. Уджтас збыльмӧдан кадколастъяс да тшупӧдъяс
Уджтас збыльмӧдсьӧ кык тшупӧдӧн: I тшупӧд сьӧмкуд планируйтан кадколастъяс серти – 2012-2014 воясӧ, II  этап – 2015-2020 воясӧ.
IV. Уджтаслӧн шӧр мероприятиеяс лыддьӧг  
1. Уджтасса да Уджтасӧ пыртӧм уджтасувъясса шӧр мероприятиеяслӧн туйвизьясӧн лоӧны татшӧмъяс:
1) канму да муниципальнӧй культура учреждениеяс кыпӧдӧм, выльмӧдӧм, дзоньталӧм да капитальнӧя дзоньталӧм;
2) канму да муниципальнӧй культура учреждениеяс торъя оборудованиеӧн, шылада инструментъясӧн, пӧжарысь видзчысян сигнализацияӧн, пӧжарысь видзчысян средствоясӧн могмӧдӧм, зданиеяслысь да жыръяслысь эмбур безопасносьт да антитеррористическӧй зумыдлун могмӧдӧм;
3) культурнӧй наследие туялӧм, учёт, видзӧм да паськӧдӧм кузя мероприятиеяс;
4) библиотекаса, музейса, архивса да фильмофондса ресурсъяс комплектуйтӧм (содтӧм), видзӧм, налысь тӧдчанлун кыпӧдӧм да сибыдлун могмӧдӧм кузя мераяс, республикаын библиотека да музей удж информатизируйтӧм;
5) Коми Республикаын уджсикас серти искусство сӧвмӧдӧм кузя мероприятиеяс, сы лыдын конкурс подув вылын театральнӧй искусство да концертнӧй удж нуӧдан юкӧнын Коми Республикаса Юралысьлысь грантъяс вичмӧдӧм, юӧртан технологияяс пыртӧм, канму заказ серти профессиональнӧй авторъяслысь став сикас да жанрса литература, шылада, художествоа произведениеяс вылӧ торъя (авторскӧй) инӧд босьтӧм;
6) культура удж нуӧдӧмӧ олысьясӧс активнӧя кыскӧм могысь йӧзкост творчество да культура да прӧст кад коллялан удж сӧвмӧдӧм кузя мероприятиеяс, а сідзжӧ Коми Республика мутасын олысь войтырлысь культура сӧвмӧдӧм кузя мероприятиеяс;
7) олысьяслы юӧр босьтӧмын сибыдлун могмӧдӧм кузя, социальнӧй институтъяслы отсӧг сетӧм кузя да творческӧй уджын водзмӧстчӧм вылӧ ышӧдӧм кузя мероприятиеяс;
8) Уджтас збыльмӧдігӧн Коми Республикаса культура министерстволысь, Коми Республикаса национальнӧй политика министерстволысь, Коми Республикаса архив агентстволысь, Коми Республикаса печать да юӧр сетан агентстволысь удж кутӧм да могмӧдӧм вылӧ рӧскод;
9) учреждениеяслы, кутшӧмъясӧс котыртысьлысь уджъяс да уджмогъяс олӧмӧ пӧртӧ Коми Республикаса культура министерство, канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ субсидияяс:
а) «Культурнӧй наследие объектъяс реставрируйтӧм да культура учреждениеяс дзоньталӧм кузя веськӧдланін» Коми Республикаса асшӧрлуна учреждение;
б) «Коми Республикаса культура министерстволӧн «Ӧтувтӧм автоовмӧс» Коми Республикаса сьӧмкуд канму учреждение;
10) федеральнӧй тӧдчанлуна культурнӧй наследие объектъяс канмусянь видзӧм кузя Россия Федерациялысь Россия Федерацияса субъектъяслӧн канму власьт органъяслы сетӧм уджмогъяс збыльмӧдӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь вичмӧдан субвенцияяс.
2. Уджтаслӧн шӧр мероприятиеяслысь (найӧс збыльмӧдан кадколастъяс, 2014 воӧдз сьӧмӧн могмӧдан ыджда индӧмӧн (Коми Республикаса республиканскӧй сьӧмкудйысь сьӧмӧн медшӧр веськӧдлысьяслӧн видзӧдлас серти) да виччысяна бӧртасъяслысь лыддьӧг вайӧдӧма Уджтас дорӧ 1 содтӧдын (2 таблица).
2012 во вылӧ Уджтас збыльмӧдан план вайӧдӧма Уджтас дорӧ 1 содтӧдын (8 таблица).
V. Лӧсялана юкӧнын инӧд боксянь ладмӧдан шӧр мераяс, кутшӧмъясӧс веськӧдӧма Уджтаслӧн медшӧр могӧдз да (либӧ) помса бӧртасъясӧдз воӧдчӧм вылӧ, Коми Республикаса нормативнӧй инӧда колана актъяслысь шӧр положениеяссӧ да кадколастъяссӧ гӧгӧрвоӧдӧмӧн
1. Культура юкӧнын йитӧдъяс инӧд боксянь ладмӧдӧны Россия Федерацияса Оланподув, Культура йылысь 1992 во йирым тӧлысь 9 лунся 3612-1 №-а Россия Федерацияса оланпастэчас подувъяс,  «Библиотечнӧй удж йылысь» 1994 во ӧшым тӧлысь 29 лунся 78-ФЗ №-а Федеральнӧй оланпас, «Россия Федерацияса музей фонд да Россия Федерацияын музейяс йылысь» 1996 во ода-кора тӧлысь 26 лунся 54-ФЗ №-а Федеральнӧй оланпас, «Россия Федерацияса войтырлӧн культурнӧй наследие объектъяс (история да культура памятникъяс) йылысь» 2002 во лӧддза-номъя тӧлысь 25 лунся 73-ФЗ №-а Федеральнӧй оланпас, «Россия Федерацияын архивнӧй удж йылысь» 2004 во йирым тӧлысь 22 лунся 125-ФЗ №-а Федеральнӧй оланпас, «Россия Федерацияса войтыръяслӧн кывъяс йылысь» 1991 во йирым тӧлысь 25 лунся 1807-1 №-а Россия Федерацияса Оланпас, «Йӧзӧс юӧртан средствояс йылысь» 1991 во ӧшым тӧлысь 27 лунся 2124-1 №-а Россия Федерацияса Оланпас, «Россия Федерацияса национальнӧй канму политикалысь концепция вынсьӧдӧм йылысь» Россия Федерацияса Президентлӧн 1996 во лӧддза-номъя тӧлысь 15 лунся 909 №-а Индӧд, Коми Республикаса Оланподув, Россия Федерацияса да Коми Республикаса оланпасъяс да нормативнӧй инӧда мукӧд акт серти.
Коми Республикаса оланпасъяслӧн да нормативнӧй инӧда мукӧд актлӧн, кутшӧмъяслысь положениеяс тӧд вылӧ босьтӧмӧн олӧмӧ пӧртӧны Уджтас збыльмӧдӧмкӧд йитчӧм юалӧмъяслысь инӧд боксянь ладмӧдӧм, лыддьӧг вайӧдӧма Уджтас дорӧ 2 содтӧдын.
2. Видлалан юкӧнын нормативнӧй инӧда ладмӧдӧм федеральнӧй тшупӧд вылын бурмӧдӧмкӧд йитӧдын культура овмӧсъюкӧнын инӧд боксянь ладмӧдӧмлӧн Уджтаслысь медшӧр могъяс шедӧдӧм вылӧ веськӧдӧм шӧр мераяс лоӧ веськӧдӧма Коми Республикаса нормативнӧй инӧда актъяс лӧсьӧдӧм да примитӧм вылӧ, кутшӧмъясӧс веськӧдӧма Коми Республикаса оланпастэчас федеральнӧй оланпастэчас серти лӧсьӧдӧм вылӧ. 
Уджтаслысь могъяс збыльмӧдӧм вылӧ колӧ Коми Республикаса Веськӧдлан котыр тшупӧд вылын лӧсьӧдны да примитны нормативнӧй инӧда актъяс, кутшӧмъяс могмӧдӧны Коми Республикаса культура министерстволы уджмогъяс сетӧмлысь инӧд боксянь ладмӧдӧм, могмӧдӧны Коми Республика мутасын Коми Республикаса нималана йӧзлысь память нэммӧдӧм кузя, Коми Республикаса абу материальнӧй культурнӧй наследие объектъяслысь ӧтувъя канму реестр, культура юкӧнын дінмуса социальнӧй стандартъяс лӧсьӧдӧм кузя мероприятиеяс нуӧдӧм.
2.1. «Коми Республикаса нималана йӧзӧс нэммӧдан пӧрадок йылысь» Коми Республикаса Веськӧдлан котырлысь шуӧм лӧсьӧдӧм да примитӧм коланлун урчитӧма татшӧмторйӧн. 
Коми Республика озыр нималана йӧзӧн, кодъяс пуктісны тӧдчана пай йӧзлӧн быд сикас удж нуӧдан юкӧн да ставнас республика артмӧдӧмын да сӧвмӧдӧмын. Тайӧ йӧзыс лоисны  Коми Республикаса гордитчанторйӧн, Россияса гордитчанторйӧн да заслужитісны, мед найӧс нэммӧдісны водзӧ чужысь йӧз паметьын. Вылынджык индӧм нормативнӧй инӧда актсӧ примитӧмыс сетас позянлун нэммӧдны нималана землякъяслысь паметьсӧ, кодъясӧс ӧнӧдз на абу нэммӧдӧма монументально-художественнӧй формаын, монументальнӧй скульптура да казьтылан пасъяс сувтӧдӧмӧн, мый лоас подулӧн чужан мулысь история велӧдны кӧсйӧмлы, туризм сӧвмӧмлы, Коми Республикалысь бур имидж лӧсьӧдӧмлы.       
Коми Республикаса нималана йӧзлысь паметь нэммӧдӧм кузя Коми Республикаса Веськӧдлан котырлысь шуӧм бала лӧсьӧдӧмлы инӧда подулӧн лоӧны Россия Федерацияса Оланподувлӧн, федеральнӧй оланпасъяслӧн да Россия Федерацияса нормативнӧй инӧда мукӧд актлӧн, Коми Республикаса Оланподувлӧн, Коми Республикаса нормативнӧй инӧда мукӧд актлӧн лӧсялана положениеяс. Чужан му дорйигӧн усьӧмаяслысь паметь нэммӧдӧны "Чужан му дорйигӧн усьӧмаяслысь паметь нэммӧдӧм йылысь" 1993 во тӧвшӧр тӧлысь 14 лунся 4292-1 №-а Россия Федерацияса Оланпас серти.
Россия Федерацияса культура министерстволӧн 2008 во ӧшым тӧлысь 17 лунся 267 №-а тшӧктӧдӧн вынсьӧдӧм 2009-2015 вояс кежлӧ Россия Федерацияса войтырлысь абу материальнӧй культурнӧй наследие видзан да сӧвмӧдан концепциялысь положениеяс сӧвмӧдӧм могысь артыштӧма «Коми Республикаса абу материальнӧй культурнӧй наследие объектъяслысь ӧтувъя канму реестр лӧсьӧдӧм йылысь» Коми Республикаса Веськӧдлан котырлысь шуӧм бала дасьтӧм. Коми Республикаын котыртӧма да уджалӧ ас этнографическӧй школа, фольклористъясӧн аддзӧм материалъяс подув вылын вӧчӧма тӧдчана сборникъяс. Талун Коми Республикаын традиционнӧй национальнӧй культура туялӧм, видзӧм да сӧвмӧдӧм кузя удж нуӧдӧны кымынкӧ канму учреждение, но абу ӧтувъя юӧр тэчас, кытчӧ пырӧ Россия Федерацияса войтырлӧн абу материальнӧй культурнӧй наследие объектъяс йылысь ӧтувъя юӧр банк. Абу материальнӧй культурнӧй наследие дорӧ, кыдзи войтырсикаслӧн идентификационнӧй подув дорӧ, а сідзжӧ сылӧн тӧдчанлун дорӧ, мый отсалӧ йӧзлы ӧтувтчыны да ӧта-мӧднысӧ гӧгӧрвоны, отсалас видзны дінмуса культурнӧй наследие да воӧдчыны Уджтаслӧн медшӧр могӧдз.
2.2. Культура юкӧнын медічӧт дінму стандарт вынсьӧдӧм йылысь Коми Республикаса Веськӧдлан котырлысь бала дасьтӧмлы да распоряжение примитӧмлы подулӧн лоӧны татшӧмторъяс.
Россия Федерацияса Веськӧдлан котырлӧн 1996 во сора тӧлысь 3 лунся 1063-р №-а тшӧктӧмӧн вынсьӧдӧм социальнӧй нормативъясын да нормаясын (вӧзъяна характера), Россия Федерацияса Веськӧдлан котырлӧн 1999 во йирым тӧлысь 19 лунся 1683-р №-а распоряжениеӧн вынсьӧдӧм Россия Федерацияса субъектъяслысь социальнӧй инфраструктура объектъясын нормативнӧй коланлунсӧ урчитысь методикаын абу стӧчмӧдӧмъяс дінму торъяланлунъяс тӧд вылӧ босьтӧмӧн, кутшӧмъясӧн вӧдитчӧны Ылі Войвыв районъясын да накӧд ӧткодялӧм местаясын, этша йӧза дінмуясын либӧ муниципальнӧй юкӧнъясын, мый лӧсялӧ Коми Республика мутаслы. Культура юкӧнын Ӧтувъя федеральнӧй медічӧт стандарт абу. Колӧ примитны дінму стандарт. Культура юкӧнын медічӧт дінму стандартӧ овмӧсъюкӧнлӧн аслыспӧлӧс параметръяс кындзи быть колӧ пыртны культура объектъяс техника боксянь могмӧдӧм кузя паспортъясысь юӧръяс (зданиеӧн вӧдитчӧм, удж видзӧм, экология, пӧжарысь видзчысян безопасносьт да с.в.).
Нормативнӧй инӧда актъяс примитан подулалӧмъяс да кадколастъяс вайӧдӧма Уджтас дорӧ содтӧдын (3 таблица).
VI.  Уджтас помса бӧртасъяслӧн прогноз.
Уджтасса да сы дорӧ пыртӧм уджтасувъясса торъя мога индикаторъяслӧн да петкӧдласъяслӧн лыддьӧг
1. Уджтасса да сы дорӧ пыртӧм уджтасувъясса петкӧдласъяслӧн (торъя мога индикаторъяслӧн) планӧвӧй лыдпасъяс лыддьӧг да на йылысь юӧръяс (збыльмӧдан вояс серти планӧвӧй лыдпасъяс гӧгӧрвоӧдӧмӧн) сетӧма Уджтас дорӧ содтӧдын (1 таблица, 12 таблица).
Уджтаслӧн торъя мога петкӧдласъяслысь да индикаторъяслысь состав урчитӧма сідзи, мед:
1) видзӧдны Уджтас збыльмӧдан кадколаст чӧж петкӧдласъяслӧн (индикаторъяслӧн) лыдпасъяс бӧрся;
2) шымыртны мероприятиеяс збыльмӧдӧмлысь став медся тӧдчана бӧртассӧ;
3) чинтыны петкӧдласъяслысь (индикаторъяслысь) лыд;
4) могмӧдны петкӧдласъяслӧн (индикаторъяслӧн) лыдпасъяслысь рӧштшӧт ылӧса вӧчан методикалысь эмлун.
Уджтаслӧн петкӧдласъяс (индикаторъяс) лыддьӧгӧ пыртӧма кык петкӧдлас, кутшӧмъяс лоӧны культура овмӧсъюкӧнлӧн петкӧдласъясӧн «Кар кытшъясса да муниципальнӧй районъясса меставывса асвеськӧдлан органъяслӧн уджлысь окталун донъялӧм йылысь» Россия Федерацияса Президентлӧн 2008 во косму тӧлысь 28 лунся 607 №-а Индӧд да «Россия Федерацияса субъектъяслӧн олӧмӧ пӧртысь власьт органъяслӧн уджлысь окталун донъялӧм йылысь» Россия Федерацияса Президентлӧн 2007 во лӧддза-номъя тӧлысь 28 лунся 825 №-а Индӧд серти. Тайӧ петкӧдласъясыс 1 таблица серти: 1 №-а «Дон босьтӧмӧн культура да прӧст кад коллялан мероприятиеясӧ, кутшӧмъясӧс нуӧдӧны канму (муниципальнӧй) культура организацияяс, пырӧдчысь олысьяслӧн удельнӧй сьӧкта, прӧчент» да 2 №-а «Культура овмӧсъюкӧнын сетан услугаяслӧн качествоӧн олысьяслӧн дӧвӧльлун, прӧчент» лоӧны Уджтаслӧн медшӧр петкӧдласъясӧн. 
Уджтаслӧн петкӧдласъяс (индикаторъяс) лыддьӧгӧ пыртӧма кык петкӧдлас, кутшӧмъяс лоӧны культура овмӧсъюкӧнлӧн петкӧдласъясӧн «Кар кытшъясса да муниципальнӧй районъясса меставывса асвеськӧдлан органъяслӧн уджлысь окталун донъялӧм йылысь» Россия Федерацияса Президентлӧн 2008 во косму тӧлысь 28 лунся 607 №-а Индӧд да «Россия Федерацияса субъектъяслӧн олӧмӧ пӧртысь власьт органъяслысь уджлысь окталун донъялӧм йылысь» Россия Федерацияса Президентлӧн 2007 во лӧддза-номъя тӧлысь 28 лунся 825 №-а Индӧд серти: 
1) дон босьтӧмӧн культура да прӧст кад коллялан мероприятиеясӧ, кутшӧмъясӧс нуӧдӧны канму (муниципальнӧй) культура организацияяс, пырӧдчысь олысьяслӧн удельнӧй сьӧкта (прӧчент);
2) культура овмӧсъюкӧнын сетан услугаяслӧн качествоӧн (культурнӧй могмӧдӧмлӧн качествоӧн) олысьяслӧн дӧвӧльлун (прӧчент).
Индӧм петкӧдласъясыс лоӧны Уджтаслӧн медшӧр петкӧдласъясӧн.
3. Уджтаслӧн петкӧдласъяс (индикаторъяс) лыддьӧгӧ пыртӧма статистика видзӧдӧмлӧн мыччӧдъяс вылӧ мыджсьӧмӧн 10 петкӧдлас (индикатор).
Мукӧд петкӧдлас (индикатор) серти налысь лыдпасъяс арталӧны мониторинг да отчётносьт бӧртасъяс серти.
Петкӧдласъяслӧн да индикаторъяслӧн лыддьӧг восьса да артыштӧ стӧчмӧдны позянлун сэк, кор вошӧ петкӧдласъяслӧн информативносьт (медпозяна лыдпасӧдз воӧм вӧсна либӧ тырӧм вӧсна), вежсьӧны канму политикалӧн медтӧдчанаторъяс, петкӧдчӧны выль технологическӧй да социально-экономическӧй лоӧмторъяс, кутшӧмъяс тӧдчымӧн имитӧны Уджтаслӧн медшӧр могӧдз воӧдчӧм вылӧ.
Торъя мога лыдпасъяс подулалӧны да ортсыса тӧдчанаторъяслысь имитӧм донъялӧны шӧр кадколаст вылӧ Коми Республикаса социально-экономическӧй сӧвмӧм кузя прогнозлысь лӧсялана юкӧд дасьтігӧн.
4. 2014 во кежлӧ планируйтсьӧ лӧсьӧдны культура юкӧнын мутас сӧвмӧмлысь потенциалсӧ ӧткодялӧм вылӧ подувъяс. 
4.1. Тайӧ кадколаст кежлӧ «Культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм» мог збыльмӧдігӧн лоӧ кыпӧдӧма (выльмӧдӧма) 18 культура объект, сы лыдын 2 канму да 16 муниципальнӧй учреждение, лоӧ дзоньталӧма, сы лыдын капитальнӧя дзоньталӧма, 14 культура объект, сы лыдын 2 канму да 12 муниципальнӧй учреждение.
Культура учреждениеяслысь материально-техническӧй база вынсьӧдігӧн да выльмӧдігӧн канму да муниципальнӧй культура учреждениеяслы лоӧ ньӧбӧма ӧнія кадся би, шы, торъя оборудование, шылада инструментъяс, рӧскоднӧй материалъяс, запаснӧй юкӧнъяс да аксессуаръяс на дорӧ. Лоӧ нуӧдӧма культура овмӧсъюкӧнлысь ӧтувъя информатизация, сы лыдын библиотека да музей уджын, лоӧ могмӧдӧма культура учреждениеса фондъяслысь содтӧм, видзӧм, налысь тӧдчанлун да сибыдлун кыпӧдӧм, лоӧ лӧсьӧдӧма Коми Республикаса культурнӧй наследие туялӧм, учёт, видзӧм да паськӧдӧм кузя мераяс система.
4.2. «Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм» мог збыльмӧдігӧн лоӧ нуӧдӧма самодеятельнӧй художествоа творчество сӧвмӧдан да йӧзӧс юӧртан средствояс сӧвмӧдан юкӧнын мероприятиеяс, уджсикас серти искусство юкӧнын водзмӧстчӧмъяслы отсӧг сетан, Коми Республика мутасын олысь войтырлысь культура сӧвмӧдан мераяс да и ставнас олысьяслысь творческӧй удж активизируйтӧм кузя мераяс.
Уджтаслӧн I тшупӧдлӧн (2012-2014 вояс) медшӧр бӧртасӧн лоӧ культураын бурторъяслысь сибыдлун кыпӧдӧм, налысь олысьяслысь пӧвстын коланлунсӧ кыпӧдӧмлы подувъяс лӧсьӧдӧм да гражданалӧн творческӧй аспеткӧдчӧмлысь позянлунъяс паськӧдӧм.
5. Водзӧ Уджтас збыльмӧдан кадколастӧ (2015-2020 вояс) лоӧ водзӧ нуӧдӧма культура учреждениеяслысь материально-техническӧй база кыпӧдӧм, выльмӧдӧм, дзоньталӧм, капитальнӧя дзоньталӧм да модернизируйтӧм кузя мероприятиеяс, медводдза тшупӧдлысь кывкӧртӧдъяс да торъя мутасъяс сӧвмӧдӧм кузя водзӧ вылӧ видзӧдласъяс тӧд вылӧ босьтӧмӧн. Сідзжӧ лоӧ нуӧдӧма мероприятиеяс, кутшӧмъяс отсалӧны бурмӧдны подувъяс дінмулысь историко-культурнӧй потенциал збыльмӧдӧмлы мутас аслыспӧлӧслунъяс тӧд вылӧ босьтӧмӧн, а сідзжӧ ӧтувъя культура гӧгӧртас лӧсьӧдӧм кузя мероприятиеяс, мый сетас позянлун уна сикас социальнӧй группаса олысьяслы босьтны культураын бурторъяс да быд пӧлӧс культура уджын тырвыйӧ аспеткӧдчыны.  
Артыштӧма водзӧ сӧвмӧдны профессиональнӧй авторъяслӧн став сикас да жанрса литература, шылада, художествоа произведениеяс вылӧ канму заказ кузя система, а сідзжӧ уджсикас серти искусстволы да йӧзӧс юӧртан средствояс юкӧнын грантъясӧн отсалана система.
6. Уджтасын сувтӧдӧм могъяс збыльмӧдӧм сетас позянлун:
1) лӧсьыдджыкӧн вӧчны да выльмӧдны канму да муниципальнӧй культура учреждениеяс вез;
2) дзоньтавны культурнӧй наследие объектъяс да кыскыны найӧс экономическӧй удж юкӧнӧ;
3) могмӧдны Коми Республикаса абу материальнӧй культурнӧй наследие туялӧм да видзӧм;
4) могмӧдны музей, библиотека, архив фондъяс да кинофонд видзӧм;
5) лӧсьӧдны электроннӧй юӧртан ресурсъяс музей, библиотека, архив фондъяслӧн да кинофондлӧн предметъяс вылӧ, мый могмӧдас налӧн подув вылын сетны босьтысьяслы качественнӧй канму услугаяс;
6) лӧсьӧдны подувъяс, кутшӧмъяс могмӧдасны войтырлысь унапӧлӧс сикаса да формаа традиционнӧй культура видзӧм да выльмӧдӧм, кутшӧмъяс урчитӧны Коми Республика мутасын олысь войтырлӧн культуралысь аслыспӧлӧслунсӧ;
7) могмӧдны быд сикас тшупӧда олысьяслы культураын донаторъяс дорӧ сибаланлун;
8) кыскыны олысьясӧс активнӧй социокультурнӧй уджӧ;
9) содтыны культура да искусство учреждениеясӧ волан тшупӧд;
10) содтыны культура прӧдуктлысь, сы лыдын искусство произведениеяслысь, лыд, кутшӧмъясӧс вӧчӧма канму заказ серти;
11) вынсьӧдны канму да ӧтйӧза институтъяслысь культура юкӧнын ӧтувъя канму политика нуӧдӧм кузя да Коми Республикаын войтыркостса ӧтсӧгласа олӧм да мир вынсьӧдӧм кузя удж координируйтӧм.
7. Уджтас збыльмӧдан кадколастъяс помасигкежлӧ виччыссьӧ:
1) Коми Республика мутасын бур культурнӧй, сы лыдын этнокультурнӧй, гӧгӧртас лӧсьӧдӧм, кутшӧм отсалас могмӧдны культура традицияяслысь водзӧ вуджӧмсӧ, творческӧй уджын олысьяслысь активносьт сӧвмӧмсӧ; 
2) лӧсьӧдны условиеяс культураын бурторъяслӧн унапӧлӧслунлы да кыпӧдны конкурентоспособносьт культура уджлӧн сикасъяслысь да прӧдуктъяслысь;
3) дінмулысь мирса культура да юӧр процессӧ пырӧдчыны позянлун могмӧдӧм.
VII. Уджтасса уджтасувъяслӧн лыддьӧг да дженьыда опишитӧм 
1. Уджтаслысь могъяс збыльмӧдӧм вылӧ торйӧдӧма куим уджтасув, кутшӧмъяс серти артыштӧма ведомствокостса координируйтӧм:
1) «Культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм»; 
2) «Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм»;
3) «Коми Республикалӧн культура» Коми Республикаса канму уджтас збыльмӧдӧмлы подувъяс могмӧдӧм».
2. 1 уджтасувлӧн медшӧр могӧн лоӧ культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм.
2.1. 1 уджтасув веськӧдӧма збыльмӧдны татшӧм могъяс: 
1) Коми Республикаын культура объектъяслысь материально-техническӧй база вынсьӧдӧм да выльмӧдӧм;
2) Коми Республикаса материальнӧй да абу материальнӧй культурнӧй наследие видзан да сылысь тӧдчанлун кыпӧдан мераяс система вынсьӧдӧм;
3) культура учреждениеяслӧн уджлысь окталун кыпӧдӧм, кутшӧмъяс могмӧдӧны библиотекаса, музейса, архивса да фильмофондса ресурсъяс комплектуйтӧм (содтӧм), видзӧм, налысь тӧдчанлун да республикаса олысьяслы сибаланлун кыпӧдӧм.
2.2. 1 уджтасув кывкутысь збыльмӧдысь – Коми Республикаса культура министерство. 
2.3. 1 уджтасув ӧтув збыльмӧдысьяс:
1) Коми Республикаса архитектура, стрӧитчӧм да коммунальнӧй овмӧс министерство;
2) Коми Республикаса национальнӧй политика министерство;
3) Коми Республикаса йӧзӧс велӧдан министерство;
4) Коми Республикаса спорт да мортӧс ёнмӧдан агентство;
5) Коми Республикаса печать да юӧр сетан агентство;
6) Коми Республикаса архив агентство.
3. 2 уджтасувлӧн медшӧр могӧн лоӧ Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм. 
3.1. 2 уджтасув веськӧдӧма збыльмӧдны татшӧм могъяс:
1) Коми Республикаын уджсикас серти искусствоса уджалысьяслӧн, учреждениеяслӧн да коллективъяслӧн творчестволы условиеяс бурмӧдӧм;
2) Коми Республикаын олысьяслы самодеятельнӧй художествоа творчество сӧвмӧдӧм вылӧ условиеяс бурмӧдӧм;
3) Коми Республикаса олысьясӧс ӧтйӧза да культура олӧмӧ йӧзӧс юӧртан средствояс отсӧгӧн кыскӧм;
4) творческӧй удж нуӧдысь социальнӧй институтъяслы отсӧг сетан мераяс система сӧвмӧдӧм.
3.2. 2 уджтасув кывкутысь збыльмӧдысь – Коми Республикаса культура министерство. 
3.3. 2 уджтасув ӧтув збыльмӧдысьяс:
1) Коми Республикаса национальнӧй политика министерство; 
2) Коми Республикаса печать да юӧр сетан агентство.
4. 3 уджтасув веськӧдӧма уджтасувъяс, Уджтаслӧн шӧр мероприятиеяс збыльмӧдӧм могмӧдӧм вылӧ, урчитӧм кадколастъясӧ да тшупӧдъяс серти. Сійӧ артыштӧ Уджтаслӧн мероприятиеяс збыльмӧдӧмӧн веськӧдлӧм дінму да муниципальнӧй тшупӧдъяс вылын.
4.1. 3 уджтасувлӧн медшӧр мог – уджтасувъяс, Уджтаслӧн шӧр мероприятиеяс збыльмӧдӧм могмӧдӧм, урчитӧм кадколастъясӧ да тшупӧдъяс серти.
4.2. 3 уджтасувлӧн могъяс:
1) Уджтас мероприятиеяс збыльмӧдӧмӧн веськӧдлӧм дінму тшупӧд вылын могмӧдӧм;
2) Уджтас мероприятиеяс збыльмӧдӧмӧн веськӧдлӧм муниципальнӧй тшупӧд вылын могмӧдӧм.
4.3. 3 уджтасув кывкутысь збыльмӧдысь – Коми Республикаса культура министерство. 
4.4. 3 уджтасув ӧтув збыльмӧдысьяс:
1) Коми Республикаса национальнӧй политика министерство; 
2) Коми Республикаса архив агентство;
3) Коми Республикаса печать да юӧр сетан агентство.
VIII. Уджтас сьӧмӧн могмӧдӧм 
1. Коми Республикаса республиканскӧй сьӧмкудйысь сьӧм тшӧт весьтӧ Уджтас збыльмӧдӧм вылӧ сьӧмкуд ассигнованиеяслӧн мында лоӧ 2 357 742,0 сюрс шайт, сы лыдын:
2012 во – 852 216,1 сюрс шайт,
2013 во – 817 673,0 сюрс шайт,
2014 во – 687 852,9 сюрс шайт, сы лыдын: 
1 уджтасув збыльмӧдігӧн –
ставнас 862 027,7 сюрс шайт, сы лыдын:
2012 во – 359 383,1 сюрс шайт,
2013 во – 313 485,6 сюрс шайт,
2014 во – 189 159,0 сюрс шайт,
2 уджтасув збыльмӧдігӧн –
ставнас 1 242 518,7 сюрс шайт, сы лыдын:
2012 во – 409 665,3 сюрс шайт,
2013 во – 420 083,0 сюрс шайт,
2014 во – 412 720,4 сюрс шайт,
3 уджтасув збыльмӧдігӧн –
ставнас 253 195,6 сюрс шайт, сы лыдын:
2012 во – 83 167,7 сюрс шайт,
2013 во – 84 104,4 сюрс шайт,
2014 во – 85 923,5 сюрс шайт.
2. 2012 во кежлӧ да 2013 да 2014 воясса планӧвӧй кадколаст кежлӧ Уджтас збыльмӧдӧм вылӧ планируйтӧм сьӧм мындалӧн шӧр параметръяс артыштӧма «Коми Республикаса республиканскӧй сьӧмкудйысь локтан во да планӧвӧй кадколаст кежлӧ сьӧмкуд ассигнованиеяс планируйтан методика вынсьӧдӧм йылысь» Коми Республикаса сьӧм овмӧс министерстволӧн 2011 во ода-кора тӧлысь 30 лунся 121 №-а тшӧктӧд серти. 
Сьӧмкуд ассигнованиеяслысь медпозяна мында лӧсьӧдӧм вылӧ подувнас босьтӧма овмӧсъюкӧнлысь ӧтувъя сьӧмкуд роспись петкӧдласъяс (2011 вося) ӧнія вося сора тӧлысь 1 лун вылӧ вежсьӧмъясӧн, кутшӧмъясӧс лӧсьӧдӧма татшӧмтор артыштӧмӧн:
 1) сьӧмкуд планируйтан субъектъяслӧн уджмогъяс вежсигӧн рӧскоднӧй кӧсйысьӧмъяс збыльмӧдӧм вылӧ рӧскод дугӧдӧм;
2) рӧскоднӧй кӧсйысьӧмъяс  эмлун (абутӧмлун) да мында, кутшӧмъяслӧн збыльмӧдан кадколастыс дзескӧдӧма ӧнія финансӧвӧй воӧн;
3) Коми Республикаса республиканскӧй сьӧмкудйысь сьӧм вичмӧдӧм йылысь ӧти кадся решениеяс серти ӧнія финансӧвӧй воын артыштӧм рӧскоднӧй кӧсйысьӧмъяслӧн эмлун (абутӧмлун) да мында;
4) ӧнія финансӧвӧй воын артыштӧм дыр кадся торъя мога республиканскӧй уджтасъяс збыльмӧдӧм вылӧ рӧскоднӧй кӧсйысьӧмъяслӧн эмлун (абутӧмлун) да мында.
3. Коми Республикаса республиканскӧй сьӧмкудйысь сьӧмӧн медыджыд веськӧдлысьяслӧн видзӧдлас серти Уджтас, уджтасувъяс, шӧр мероприятиеяс, а сідзжӧ Уджтаслӧн медводдза тшупӧд збыльмӧдан вояс серти сьӧмӧн могмӧдӧм вайӧдӧма Уджтас дорӧ содтӧдын (5 таблица).
Коми Республикаса республиканскӧй сьӧмкудйысь восьса нормативнӧй кӧсйысьӧмъяс збыльмӧдӧм вылӧ сьӧмкуд ассигнованиеяс серти, Коми Республикаса республиканскӧй сьӧмкудйысь субвенцияяс мында серти да Россия Федерацияса оланпастэчас серти Коми Республикаса абу сьӧмкуд канму фондъясӧн торъя категория гражданалы сетан мынтӧмъяс серти рӧштшӧтъяс вайӧдӧма Уджтас дорӧ содтӧдын (6 таблица).
IX. Уджтаслысь окталун донъялан методика
1. Уджтаслысь окталун донъялан методика артыштӧ татшӧм донъялӧмъяс нуӧдӧмлысь коланлун:
1) Уджтаслӧн медшӧр могъясӧдз воӧдчан да могъяс збыльмӧдан тшупӧд.
Уджтаслӧн медшӧр могъясӧдз воӧдчӧм да могъяс збыльмӧдӧм тшупӧд донъялӧм урчитсьӧ Уджтаслӧн да сы дорӧ пыртӧм уджтасувъяслӧн петкӧдласъяслысь (индикаторъяслысь) збыль шедӧдӧм лыдпасъяс да налысь планӧвӧй лыдпасъяс орччӧдӧмӧн, татшӧм формула серти:
СДЦ=СДП1+СДП2+СДПN/N,
кытӧн:
СДЦ – медшӧр могъясӧдз воӧдчӧмлӧн (могъяс збыльмӧдӧмлӧн) тшупӧд, СДП – Уджтас (уджтасув) петкӧдласлӧн (индикаторлӧн) воӧдчӧм тшупӧд, N – Уджтас (уджтасув) петкӧдласъяслӧн (индикаторъяслӧн) лыд.
Уджтас петкӧдласлӧн (индикаторлӧн) воӧдчӧм тшупӧд артавсьӧ татшӧм формула серти:
СДП =ЗФ/ЗП,
кытӧн ЗФ – Уджтас петкӧдласлӧн (индикаторлӧн) збыль лыдпас, ЗП– Уджтас петкӧдласлӧн (индикаторлӧн) планӧвӧй лыдпас (петкӧдласъяслы (индикаторъяслы), кутшӧмъяслӧн сӧвман тенденцияӧн лоӧ лыдпасъяслӧн содӧм)
либӧ
СДП= ЗП/ЗФ (петкӧдласъяслы (индикаторъяслы), кутшӧмъяслӧн сӧвман тенденцияӧн лоӧ лыдпасъяслӧн чинӧм);
2) Коми Республикаса республиканскӧй сьӧмкудйысь сьӧм рӧскод тшупӧд да видзӧмлӧн окталун артыштӧмлы лӧсялана тшупӧд.
Коми Республикаса республиканскӧй сьӧмкудйысь сьӧм рӧскод тшупӧд да видзӧмлӧн окталун артыштӧмлы лӧсялана тшупӧд донъявсьӧ Уджтас сьӧмӧн могмӧдан планӧвӧй да збыль мында орччӧдӧмӧн, татшӧм формула серти:
УФ =ФФ/ФП, 
кытӧн:
УФ – Уджтас збыльмӧдӧм сьӧмӧн могмӧдан тшупӧд, ФФ – Уджтас збыльмӧдӧм вылӧ веськӧдӧм сьӧмлӧн збыль мында, ФП – лӧсялана отчётнӧй кадколаст вылӧ сьӧмлӧн планӧвӧй мында.
2. Уджтас збыльмӧдӧмлӧн окталун артавсьӧ татшӧм формула серти:
ЭГП=СДЦ хУФ.
Уджтас збыльмӧдӧмлӧн окталун (абу окталун) йылысь кывкӧртӧд урчитсьӧ татшӧм критерийяс подув вылын:
	Уджтас збыльмӧдӧмлӧн окталун йылысь кывкӧртӧд             
	Окталун донъялан критерий ЭГП

	Абу окталуна
	0,5 этшаджык        

	Окталун тшупӧд шогмана
	0,5 - 0,79       

	Окталуна
	0,8 - 1         

	Торъя ёна окталуна
	1 унджык         


«Коми Республикалӧн культура» Коми Республикаса канму уджтаслӧн «Культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм» уджтасув
ПАСПОРТ
	Уджтасув ним 
	«Культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм» (водзӧ – 1 уджтасув)   

	1 уджтасув вӧсна кывкутысь збыльмӧдысь
	Коми Республикаса культура министерство

	1 уджтасув ӧтув збыльмӧдысьяс

	Коми Республикаса архитектура, стрӧитчӧм да коммунальнӧй овмӧс министерство,
Коми Республикаса национальнӧй политика министерство,
Коми Республикаса йӧзӧс велӧдан министерство,
Коми Республикаса спорт да мортӧс ёнмӧдан агентство,
Коми Республикаса печать да юӧр сетан агентство,
Коми Республикаса архив агентство

	1 уджтасувлӧн уджтас да торъя мога инструментъяс
	

	1 уджтасувлӧн медшӧр мог

	культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм

	1 уджтасувлӧн могъяс
	Коми Республикаын культура объектъяслысь материально-техническӧй база вынсьӧдӧм да выльмӧдӧм;
Коми Республикаса материальнӧй да абу материальнӧй культурнӧй наследие видзан да сылысь тӧдчанлун кыпӧдан мераяс система ёнмӧдӧм;
культура учреждениеяслӧн уджлысь окталун кыпӧдӧм, кутшӧмъяс могмӧдӧны библиотекаса, музейса, архивса да фильмофондса ресурсъяс комплектуйтӧм (содтӧм), видзӧм, налысь тӧдчанлун да республикаса олысьяслы на дорӧ сибаланлун кыпӧдӧм

	1 уджтасувлӧн торъя мога индикаторъяс да петкӧдласъяс

	Коми Республикаын культура объектъяслӧн (канму да муниципальнӧй культура учреждениеясса зданиеяслӧн) ӧтувъя лыдысь Коми Республикаын культура объектъяслӧн (канму да муниципальнӧй культура учреждениеясса зданиеяслӧн), кутшӧмъясӧс колӧ дзоньтавны либӧ выльмӧдны, удельнӧй сьӧкта (прӧчентъяс);
культура объектъяслӧн, кутшӧмъясӧс колӧ могмӧдны вынсьӧдӧм медічӧт стандартъяс серти, ӧтувъя лыдысь Коми Республикаын культура объектъяслӧн (канму да муниципальнӧй культура учреждениеяслӧн), кутшӧмъясӧс могмӧдӧма вынсьӧдӧм медічӧт стандартъяс серти, удельнӧй сьӧкта (прӧчентъяс);
Коми Республика мутасын республиканскӧй асэмбурса культурнӧй наследие объектъяслӧн, кутшӧмъяс шогмана/бур состояниеын, пай (прӧчентъяс);
Коми Республикаса абу материальнӧй культурнӧй наследие объектъяслӧн ӧтувъя лыдысь, кутшӧмъяс серти колӧ лӧсьӧдны паспортъяс, Коми Республикаса абу материальнӧй культурнӧй наследие объектъяслӧн, кутшӧмъяс серти лӧсьӧдӧма паспортъяс, удельнӧй сьӧкта (прӧчентъяс);
Коми Республика мутасын нуӧдан культура да прӧст кад коллялан мероприятиеяс лыдысь коми кыв вылын нуӧдан этнокультурнӧй мероприятиеяслӧн удельнӧй сьӧкта (прӧчентъяс);
Коми Республикаса олысьяслӧн ӧтувъя лыдысь Коми Республикаса канму кывъяс паськӧдӧм кузя мероприятиеясӧ пырӧдчысь олысьяслӧн пай (прӧчентъяс);
Коми Республикаса быдӧнлы восьса библиотекаясӧ волӧмъяслӧн лыд (сы лыдын Коми Республикаса быдӧнлы восьса библиотекаяслӧн WEB- сайтъясӧ пыралӧм) (сюрс волӧм-пыралӧм);
Коми Республикаын быдӧнлы восьса библиотекаясса каталогъяслӧн ӧтувъя мындаысь цифрӧвӧй форматӧ вуджӧдӧдӧм да «Ӧтуввез» юӧртан да телекоммуникационнӧй вез пыр вӧдитчысьяслы восьса библиотека фондъясса каталогъяслӧн пай (прӧчентъяс);
Коми Республикаса олысьяслӧн ӧтувъя лыдысь во чӧжӧн Коми Республикаса музейясӧ волысь Коми Республикаса олысьяслӧн удельнӧй сьӧкта (прӧчентъяс);
музей фондса предметъяслӧн ӧтувъя лыдысь музей фондса электроннӧй каталогӧ пыртӧм предметъяслӧн пай (прӧчентъяс);
канму архивъясса документъяслӧн ӧтувъя лыдысь канму архивъясса документъяслӧн, кутшӧмъясӧс колӧ дзоньтавны, удельнӧй сьӧкта (прӧчентъяс);
архив юӧрӧн вӧдитчысьяслысь урчитӧм кадколастъясӧ збыльмӧдӧм запросъяслӧн удельнӧй сьӧкта (прӧчентъяс);
фильмофондлӧн ӧтувъя мындаысь канму фильмофондса дзоньталӧм фильмокопияяслӧн удельнӧй сьӧкта (прӧчентъяс)

	1 уджтасув збыльмӧдан тшупӧдъяс да кадколастъяс
	1 уджтасув збыльмӧдсьӧ 2012-2020 воясӧ.
1 уджтасувлӧн тшупӧдъяс:
I тшупӧд- 2012-2014 вояс;
II тшупӧд- 2015-2020 вояс

	1 уджтасув вылӧ сьӧмкуд ассигнованиеяс мында
	Коми Республикаса республиканскӧй сьӧмкудйысь сьӧм тшӧт весьтӧ 1 уджтасув збыльмӧдӧм вылӧ сьӧмкуд ассгинованиеяслӧн став мында лоӧ 862 027,7 сюрс шайт, сы лыдын:
2012 во – 359 383,1   сюрс шайт;
2013 во – 313 485,6   сюрс шайт;
2014 во -  189 159,0   сюрс шайт

	1 уджтасув збыльмӧдӧмысь виччысяна бӧртасъяс
	2014 во кежлӧ планируйтсьӧ лӧсьӧдны культура юкӧнын мутас сӧвмӧмлысь потеницалсӧ ӧткодялӧм вылӧ подувъяс. 
2014 во кежлӧ лоӧ кыпӧдӧма (выльмӧдӧма) 18 культура объект, сы лыдын 2 канму да 16 муниципальнӧй учреждение. Лоӧ дзоньталӧма, сы лыдын капитальнӧя дзоньталӧма, 14 культура объект, сы лыдын 2 канму да 12 муниципальнӧй учреждение.
Культура учреждениеяслысь материально-техническӧй база вынсьӧдігӧн да выльмӧдігӧн канму да муниципальнӧй культура учреждениеяслы лоӧ ньӧбӧма би, шы, торъя оборудование, шылада инструментъяс, рӧскоднӧй материалъяс, запаснӧй юкӧнъяс да аксессуаръяс на дорӧ. Лоӧ нуӧдӧма культура овмӧсъюкӧнлысь ӧтувъя информатизация, сы лыдын библиотека да музей уджын, лоӧ могмӧдӧма культура учреждениеясса фондъяслысь содтӧм, видзӧм, налысь тӧдчанлунсӧ да сибыдлунсӧ кыпӧдӧм.
Сідзжӧ 2014 во кежлӧ лоӧ лӧсьӧдӧма Коми Республикаса культурнӧй наследие туялӧм, учёт, видзӧм да паськӧдӧм кузя мераяс система.
Водзӧ 1 уджтасув збыльмӧдан кадколастӧ лоӧ водзӧ нуӧдӧма культура учреждениеяслысь материально-техническӧй база кыпӧдӧм, выльмӧдӧм, дзоньталӧм, капитальнӧя дзоньталӧм да модернизируйтӧм кузя мероприятиеяс, медводдза тшупӧдлысь кывкӧртӧдъяс да мутасъяслысь сӧвмӧдӧм кузя водзӧ вылӧ видзӧдласъяс тӧд вылӧ босьтӧмӧн. 
2020 во кежлӧ тайӧ вайӧдас мутас аслыспӧлӧслунъяс тӧд вылӧ босьтӧмӧн дінмулысь историко-культурнӧй потенциал збыльмӧдӧмлы подувъяс могмӧдӧмӧ, ӧтувъя культура гӧгӧртас лӧсьӧдӧмӧ.
Лоӧ могмӧдӧма культурнӧй наследие видзӧм, сылысь тӧдчанлун кыпӧдӧм да сійӧс паськӧдӧм. 
Содас библиотекаясӧн, музейясӧн, архивъясӧн сетан услугаясӧн вӧдитчысьяс лыд.
Лоӧ могмӧдӧма цифрӧвӧй форматӧ вуджӧдӧм да «Ӧтуввез» юӧртан да телекоммуникационнӧй вез пыр вӧдитчысьяслы восьса библиотека, музей, архив фондъясса каталогъяслысь пай содтӧм.
Лоӧ могмӧдӧма библиотека, музей, архив фондъясса каталогъяслӧн татшӧм Россия Федерацияса каталогъяскӧд (реестръяскӧд) ӧтувтчӧм.


I. 1 уджтасув збыльмӧдан юкӧнлӧн характеристика, индӧм юкӧнын шӧр мытшӧдъяс опишитӧм да сылӧн сӧвмӧм кузя прогноз
1. Коми Республикаын культура объектъяслӧн инфраструктура 2011 вося тӧвшӧр тӧлысь 1 лун кежлӧ петкӧдлӧма татшӧм учреждениеясӧн: 5 канму театрально-зрелищнӧй учреждение, 2 канму концертнӧй организация, 146  муниципальнӧй культура да прӧст кад коллялан учреждение 244 филиалӧн, 76 киноустановка, 4 канму библиотека да Коми Республикаса муниципальнӧй юкӧнъяслӧн овмӧдчӧминкостса 22 шӧр библиотечнӧй система, кутшӧмъяс ӧтвывтӧны 358 восьса библиотека (овмӧдчӧминкостса шӧр библиотекаяс да налысь филиалъяс), 2 канму музей да 18 муниципальнӧй музей 2 филиалӧн, кутшӧмъяс пырӧны Коми Республикаса культура министерство веськӧдлӧм улӧ, 1 канму музей, кутшӧм пырӧ Коми Республикаса спорт да мортӧс ёнмӧдан агентство веськӧдлӧм улӧ, 2 канму архив да муниципальнӧй юкӧнъясса 19 архив учреждение, «Культура двореч да культура керка сяма кымынкӧ Коми Республикаса канму учреждение, сы лыдын «Питирим Сорокин нима «Наследие» шӧрин» Коми Республикаса сьӧмкуд канму учреждение, «Йӧзкост творчество да квалификация кыпӧдан шӧрин» Коми Республикаса асшӧрлуна канму учреждение, «Комикиновидеопрокат» Коми Республикаса асшӧрлуна учреждение, мукӧд культура да йӧзӧс юӧртан стредствоясса учреждение. 
Республикаын уджалӧ 23 национальнӧй культура шӧрин, сы лыдын 6 коми культура шӧрин, да муниципальнӧй тшупӧда 11 этнопедагогическӧй шӧрин.
Тӧдчана мында культура учреждение эм сиктъясын - 269 библиотека-филиал (74 прӧчент) да 339 культура да прӧст кад коллялан учреждение, сы лыдын  филиалъяс (86,9 прӧчент).
Культура учреждениеясӧн республикаса олысьясӧс могмӧдӧм  лоӧ 1 учреждение сюрс морт вылӧ, сы лыдын медся уна лыда учреждениеяс серти – библиотекаяс да культура да прӧст кад коллялан учреждениеяс серти -  0,4 единица сюрс морт вылӧ, мый неуна унджык россияса шӧр петкӧдласъясысь (0,33 единица).
Статистическӧй видзӧдан юӧръяс серти Коми Республикаын культура учреждениеясӧн нуӧдан удж  кузя шӧр петкӧдласъясыс бӧръя 5 во чӧжыс петкӧдлӧны зумыд лыдпасъяс россияса шӧр тшупӧд вылын, торъя петкӧдласъяс серти – россиясаысь вылынджык.
Культура учреждениеясын коланлуныс зумыд, сы лыдын олысьясӧс библиотекаясӧн шымыртӧм - 45 прӧчент тшупӧд вылын, культура да прӧст кад коллялан учреждениеяслӧн клуб сяма формированиеясӧ (любительскӧй ӧтувъясӧ) пырӧдчысь олысьяслӧн удельнӧй сьӧктаыс - 5 прӧчент тшупӧд вылын, музейясӧ волӧм - 35 прӧчент тшупӧд вылын.
2. Республикаса канму да муниципальнӧй архивъясын видзӧны 2 миллион гӧгӧр делӧ быд сикас юӧр носитель вылын, сы лыдын 1 миллионысь унджык делӧ канму архивъясын. Документъяс, кутшӧмъясӧс видзӧны архивъясын, лоӧны Россия Федерацияса архив фондлӧн торйӧдны позьтӧм юкӧнӧн (водзӧ – РФ архив фонд), быд боксянь петкӧдлӧны Коми Республикалысь артмӧм да сӧвмӧм, сылысь культурно-историческӧй традицияяссӧ. Республикаса архив учреждениеясӧн нуӧдан мероприятиеяс отсалӧны видзны архивнӧй документъяс, кутчысьны архивнӧй документъяс видзан нормативнӧй режимӧ, тӧдчымӧн содтыны РФ архив фондӧ пырӧм документъяслысь мында да сикас, а сідзжӧ могмӧдны гражданалысь да колана учреждениеяслысь да организацияяслысь ретроспективнӧй  юӧрын коланлунсӧ.
Бӧръя воясӧ петкӧдчӧ архивнӧй юӧр дорӧ шыӧдчӧмъяс лыдлӧн зумыд содӧм, быд во содӧ видзанінъясысь сетан делӧяслӧн лыд. 
3. Коми Республика мутасын культурнӧй наследие объектъяс видзан юкӧнын лоӧ 1287 культурнӧй наследие объект. Канму видзӧм улын лоӧ 396 объект, на пиысь 67 – федеральнӧй тӧдчанлуна. 891 – аддзӧм культурнӧй наследие объект (ыджыдджык пайсӧ артмӧдӧны археология памятникъяс (852 единица), 39 культурнӧй наследие объект признака вӧрзьӧдтӧм эмбур объект).
4. Историко-культурнӧй наследие видзӧм могысь, кыдзи Коми Республикаса  культура потенциаллысь, аслыспӧлӧслунлысь да самоидентификациялысь подувсӧ, а сідзжӧ культурнӧй наследие объектъяс олысьяслы восьтӧм могысь нуӧдӧны мероприятиеяс.
1994 восянь лӧсьӧдӧма да збыльмӧдӧма Коми Республикаса канму кывъяс сӧвмӧдӧм да видзӧм кузя 6 торъя мога республиканскӧй уджтас, кутшӧмъяс серти культура, национальнӧй политика, йӧзӧс велӧдан да юӧр гӧгӧртас юкӧнын нуӧдӧма мероприятиеяс да збыльмӧдӧма балаяс. Бала збыльмӧдӧмӧ активнӧя пырӧдчӧны республиканскӧй да муниципальнӧй культура, йӧзӧс велӧдан, наука учреждениеяс, ӧтйӧза организацияяс, а сідзжӧ йӧзӧс юӧртан средствояс.
5. Такӧд тшӧтш Коми Республика мутасын культура объектъяслӧн инфраструктура сӧвмӧдӧмын эмӧсь и мытшӧдъяс.
5.1. Быд во чинӧ культура учреждениеяс вез, сы лыдын ӧнія нормаяслы налӧн лӧсявтӧмлун вӧсна.
Сідз, сӧмын 2010 воын тупкӧма быдӧнлы восьса 7 библиотека (овмӧдчӧминкостса библиотекаяслӧн шӧр системаясса филиалъяс), сы лыдын «Сосногорск» муниципальнӧй районса (водзӧ - МР) муниципальнӧй юкӧнын (водзӧ - МЮ) (2 №-а да 7 №-а карса 2 филиал), «Луздор» МР МЮ (Гостиногоркаса филиал), «Койгорт» МР МЮ (Ужгаса филиал), «Мылдін» МР МЮ (Мирнӧй п. да Шӧрляга п. филиалъяс), «Удора» МР МЮ (Политово сиктса филиал).
2010 во чӧжӧн культура да прӧст кад коллялан учреждениеяс вез чиніс 5 единица вылӧ, сы лыдын  «Воркута» кар кытшса (водзӧ - КК) МЮ, «Сосногорск» МР МЮ, «Мылдін» МР МЮ, «Сыктывкар» КК МЮ Эжва район (быдлаын 1 единица вылӧ), «Княжпогост» МР МЮ, «Кулӧмдін» МР МЮ (2 единица вылӧ лӧсялӧмӧн). Культура да прӧст кад коллялан учреждениеяс вез содіс «Кӧрткерӧс» МР МЮ (1 единица вылӧ), «Койгорт» МР МЮ (2 единица вылӧ).
2010 во чӧжӧн киноустановкаяс вез чиніс 28 единица вылӧ.
5.2. Россия Федерацияса Веськӧдлан котырлӧн 1996 во сора тӧлысь 3 лунся 1063-р №-а тшӧктӧмӧн вынсьӧдӧм социальнӧй нормативъяс да нормаяс серти (водзӧ - Нормаяс) культура учреждениеясӧн збыль могмӧдӧмлӧн анализ петкӧдлӧ вӧзъяна нормативъясысь вешйӧм, мый содтӧ Коми Республикаса олысьяслӧн талун кежлӧ овмӧдчӧм дорӧ учреждениеяслӧн вез паськалӧмлысь лӧсявтӧмлунсӧ. 
Нормаяс серти культура да прӧст кад коллялан учреждениеясӧн (водзӧ - КДУ) олысьясӧс могмӧдӧм артавсьӧ клуб сяма культура учреждениеясын (клубъяс, культура, йӧзкост творчество, ремеслӧяс, фольклор керкаяс (дворечъяс, шӧринъяс) да с.в.) видзӧдан местаяс лыд серти.
2010 вося кывкӧртӧдъяс серти Коми Республикаын КДУ-ӧн могмӧдӧм ставнас вӧлі 99,5 прӧчент.
Тайӧ петкӧдлас серти медбур мыччӧдъяс петкӧдчӧны татшӧм муниципальнӧй юкӧнъясын: «Изьва» МР МЮ (143 прӧчент), «Кӧрткерӧс» МР МЮ (100,1 прӧчент), «Сыктыв» МР МЮ (100 прӧчент), «Емдін» МР МЮ (100 прӧчент).
Клубъясӧн да клуб сяма учреждениеясӧн могмӧдӧм медічӧт тшупӧд позьӧ аддзыны татшӧм муниципальнӧй юкӧнъясын: «Кулӧмдін» МР МЮ (32,7 прӧчент), «Сосногорск» МР МЮ (43 прӧчент), «Сыктывкар» КК МЮ (49 прӧчент).
«Библиотекаясӧн збыль могмӧдан тшупӧд» петкӧдлас серти медбур мыччӧдъяс шедӧдӧма «Ухта» КК (115 прӧчент) да «Печора» МР (105 прӧчент) муниципальнӧй юкӧнъясын. Библиотекаясӧн медічӧт могмӧдӧм позьӧ аддзыны татшӧм муниципальнӧй юкӧнъясын: «Кулӧмдін» МР (56,6 прӧчент), «Кӧрткерӧс» МР (64,7 прӧчент). 
Кыдз век овлӧ, библиотекаясӧн абу тыр могмӧдӧм вылӧ имитӧ челядьлы библиотекаяс, библиотека пунктъяс, петалан нога уджалӧм абутӧмлун.
«Культура да шойччан паркъясӧн збыль могмӧдан тшупӧд» петкӧдлас серти (норматив серти, кутшӧм вӧзйӧ лӧсьӧдны паркъяс 10 000 унджык морта административнӧй юкӧнъясын) – паркъяс абуӧсь Емва к., Микунь к., Сосногорск к., Выльгорт с.
5.3. Культура учрежденияслӧн тӧдчана пайыс меститчӧма абу шогмана зданиеясын.
Культура учрждениеясса зданиеяслӧн коймӧд пайсӧ колӧ капитальнӧя дзоньтавны. Унджык зданиеыс да жырйыс 80 прӧчент вылӧ важмӧма, мукӧдсӧ на пиысь оз нин позь дзоньтавны.
Россия Федерацияса культура министерстволӧн медшӧр юӧртан да арталан шӧринса сборникъясысь мыччӧдъяс серти (водзӧ – ГИВЦ) абу шогмана зданиеясын (кутшӧмъясӧс колӧ капитальнӧя дзоньтавны) меститчысь культура да прӧст кад коллялан учреждениеяслӧн пай 2010 воын Коми Республика серти вӧлі 41,3 прӧчент, Рытыв-Войвыв федеральнӧй кытш серти шӧрпӧлӧса - 29,7 прӧчент, Россия серти шӧрпӧлӧса - 31 прӧчент.
Абу шогмана зданиеясын (кутшӧмъясӧс колӧ капитальнӧя дзоньтавны) меститчысь музейяслӧн пай  2010 воын Коми Республика серти вӧлі 53,1 прӧчент, Рытыв-Войвыв федеральнӧй кытш серти шӧрпӧлӧса - 46,3 прӧчент, Россия серти – 41,2 прӧчент.
5.4. Республикаса сцена площадкаяс вылын ӧнія кадся би да шы оборудованиелӧн абутӧмлун тӧдчымӧн чинтӧ постановкаяслысь да концертъяслысь качествосӧ.
Дінмуса культура учреждениеяслӧн шылада инструментъяс важмӧмаӧсь 50-сянь 75 процентӧдз. 
5.5. Культура информатизируйтан юкӧнын дінму тӧдчымӧн кольччӧ Россия Федерацияса мукӧд субъектысь. Республикалӧн библиотекаяс да музейяс информатизируйтан унджык петкӧдлас серти лыдпасыс 1,5-2 пӧв улынджык россияса шӧр лыдпасысь. Тайӧ лоӧ учреждениеяс техническӧя торъя ёна омӧль могмӧдӧм вӧсна бӧртасӧн. 
Сідз ГИВЦ-лӧн мыччӧдъяс серти библиотека фондса ӧтувъяс каталогысь электроннӧй каталоглӧн ыджда 2010 воын Коми Республика серти вӧлі 6,7 прӧчент, Рытыв-Войвыв федеральнӧй кытш серти шӧрпӧлӧса – 14,3 прӧчент, Россия серти – 9,2 прӧчент. Электроннӧй каталогъясӧ пыртӧм шӧр фондса музейнӧй предметъяслӧн пай 2010 воын Коми Республика серти вӧлі 17,2 прӧчент, Рытыв-Войвыв федеральнӧй кытш серти шӧрпӧлӧса - 47 прӧчент, Россия серти – 30,3 прӧчент.
«Комикиновидеопрокат» Коми Республикаса асшӧрлуна учреждениелӧн эмбурӧ фильмофонд серти 2011 вося тӧвшӧр тӧлысь 1 лун вылӧ вӧлі пыртӧма 7 985 фильмофондса единица, на пиысь джынсьыс унджыксӧ колӧ вӧлі дзоньтавны, фильмофондса ни ӧтик единица абу вӧлі цифруйтӧма.
5.6. Архив документъясӧн активнӧя вӧдитчӧм вайӧдӧ найӧс киссьӧм выйӧдз, та вӧсна колӧ нуӧдны документъяс видзан условиеяс нормативнӧй условиеяс дорӧ вайӧдӧм вылӧ веськӧдӧм мероприятиеяс: 
1) пӧжарысь видзчысьӧм да видзан режим могмӧдӧм кузя, архивъяс медводдза видзан средствоясӧн да температураа-васӧд режим бӧрся видзӧдан приборъясӧн могмӧдӧм;
2) архив документъяс дзоньталӧм кузя – документъяс мышкалӧм да вурӧм, реставрируйтӧм, вошысь текстъяс выльмӧдӧм, картоналӧма, торъя ёна дона документъяс вылӧ страхӧвӧй фонд лӧсьӧдӧм.
Быдӧнлы восьса библиотекаяслысь документ фондъяс комплектуйтӧм кузя юалӧмъяс йитчӧмась абу сӧмын библиотека фондъяс чинӧмкӧд, но и фондӧ пырӧмторъяслӧн качествоӧн, налӧн выльмӧдӧм тшупӧдӧн лыддьысьысьяслӧн абу дӧвӧльлункӧд.
5.7. Коми войтырлӧн конференцияяс да съездъяс вылын, ӧтйӧза организацияяслӧн да ӧтувъяслӧн заседаниеяс вылын, гражданалӧн шыӧдчӧмъясын пыр видлавсьӧ Коми Республикаса олысьясӧс социальнӧй тӧдчанлуна литератураӧн абу тырвыйӧ могмӧдӧм. 
5.8. Быд сикас донъялӧмъяс серти культурнӧй наследие объектъяслӧн тӧдчана лыдлы, кутшӧмъяс лоӧны канму видзӧм улын, колӧ дзик пыр примитны культурнӧй наследие объектъяс киссьӧмысь, жугӧдӧмысь да бырӧдӧмысь видзӧм кузя мераяс. Выльмӧдан уджъясын коланлуныс пыр содӧ. Тайӧ йитчӧма, ӧти боксяньыс, выль памятникъяс восьтӧм вӧсна, а мӧдар боксяньыс, выльмӧдан уджъяслӧн абу тырвыйӧ сӧвмӧмкӧд.
Шӧр фондса выльмӧдӧм музейнӧй предметъяслӧн пай, ГИВЦ-лӧн мыччӧдъяс серти, 2010 воын Коми Республика серти вӧлі 0,03 прӧчент, Рытыв-Войвыв федеральнӧй кытш серти - 0,14 прӧчент, Россия серти шӧрпӧлӧса – 0,12 прӧчент.
5.9. Коми Республикаын традиционнӧй национальнӧй культура туялӧмӧ, видзӧмӧ да сӧвмӧдӧмӧ ӧнія лун кежлӧ пырӧдчӧны кымынкӧ канму учреждение, но абу ӧтувъя юӧр система, кытчӧ пырӧ индӧм объектъяслӧн ӧтвывтӧм юӧръяс банк. Абу материальнӧй культурнӧй наследие дорӧ тӧжд колӧ йӧзлӧн ӧтвывтчӧм могысь, нация идентифицируйтӧм могысь.
Вӧр-ва озырлун серти, кутшӧмъяс вермӧны бырны, культурнӧй наследие лоӧ ресурсӧн, кутшӧм вермӧ содны. 
Культура учреждениеяс босьтысь-ньӧбысь вӧсна конкурентнӧй вермасьӧмын «ворссьӧны» прӧст кад коллялан мукӧд формалы наӧн сетӧм услугаяслӧн талунъя надёжнӧй, ӧпастӧм, бур, техника боксянь могмӧдӧм, мобильнӧй да зрелищнӧй корӧмъяслы тшупӧд лӧсявтӧм вӧсна. Таысь кындзи, быдмӧ конкуренция теле-, видеопрӧдуктъяс, «Ӧтуввез» юӧртан да телекоммуникационнӧй вез боксянь.
Колӧ кутны тӧд вылын, мый овмӧсъюкӧнса инфраструктура выльмӧдӧм да думыштӧмӧн выльысь котыртӧм да лӧсьыдджыкӧн вӧчӧм кузя мераяс примиттӧм вайӧдасны культура организацияяслысь йӧзкотыр вылӧ имитӧм воштӧмӧдз, налӧн авторитет да статус чинӧмӧдз, олысьяслысь кӧсйӧмъяс кадӧн альтернативнӧй торйӧн вежӧмӧдз, сы лыдын асоциальнӧй либӧ абу бур прӧст кад коллялан торйӧн, мый вермас лоны помкаӧн социальнӧй ёсьлунлы. 
Материальнӧй да абу материальнӧй культурнӧй наследие видзӧм кузя мераяс абутӧмлун оз сет позянлун могмӧдны дінмулысь социокультурнӧй ӧтувъялун да культура традицияяслысь водзӧ вуджӧм.
Могъяслӧн ыджда да сьӧкта урчитӧ 1 уджтасув серти ӧта-мӧдкӧд йитчӧм мероприятиеяс торйӧдӧмлысь коланлунсӧ.
II. 1 уджтасув збыльмӧдан юкӧнын Коми Республикаын збыльмӧдан канму политикалӧн медтӧдчанаторъяс, медшӧр могъяс, могъяс да медшӧр могъясӧ воӧдчан да могъяс збыльмӧдан петкӧдласъяс (индикаторъяс), 1 уджтасувлысь виччысяна шӧр бӧртасъяс, 1 уджтасув збыльмӧдан кадколастъяс да контрольнӧй тшупӧдъяс опишитӧм
1. Стратегияӧн урчитӧм положениеяс тӧд вылӧ босьтӧмӧн 1 уджтасув збыльмӧдан юкӧнын Коми Республикаса канму политикалӧн шӧр медтӧдчанаторъясӧн лоӧны: 
1) Коми Республикаын муниципальнӧй юкӧнъясын культура да искусство инфраструктура сӧвмӧдӧм;
2) Коми Республика мутасын историческӧй да культурнӧй наследие видзӧм;
3) роч кывйӧн, кыдзи Россия Федерацияса да Коми Республикаса канму кывйӧн да войтыркостса сёрнитан кывйӧн, вӧдитчӧмлы подувъяс лӧсьӧдӧм, коми кыв, кыдзи Коми Республикаса канму кыв, сӧвмӧдӧм;
4) Коми Республикаын библиотека, музей, архив да фильмофондъясса юӧр ресурсъяслысь видзӧм да ставлы сибаланлун могмӧдӧм.
2. 1 уджтасувлӧн медшӧр мог – культура объектъяслысь сибыдлун могмӧдӧм, культурнӧй наследие видзӧм да сылысь тӧдчанлун кыпӧдӧм.
3. 1 уджтасувлӧн могъяс:
1) Коми Республикаын культура объектъяслысь материально-техническӧй база вынсьӧдӧм да выльмӧдӧм;
2) Коми Республикаын материальнӧй да абу материальнӧй культурнӧй наследие видзан да сылысь тӧдчанлун кыпӧдан мераяс система вынсьӧдӧм;
3) культура учреждениеяслӧн уджлысь окталун кыпӧдӧм, кутшӧмъяс могмӧдӧны библиотекаса, музейса, архивса да фильмофондса ресурсъяс комплектуйтӧм (содтӧм), видзӧм, налысь тӧдчанлун да республикаса олысьяслы на дорӧ сибаланлун кыпӧдӧм.
4. 1 уджтасув петкӧдласъяслӧн (торъя мога индикаторъяслӧн) лыддьӧг:
1) Коми Республикаын культура объектъяслӧн (канму да муниципальнӧй культура учреждениеясса зданиеяслӧн) ӧтувъя лыдысь Коми Республикаын культура объектъяслӧн (канму да муниципальнӧй культура учреждениеясса зданиеяслӧн), кутшӧмъясӧс колӧ дзоньтавны либӧ выльмӧдны, удельнӧй сьӧкта (прӧчентъяс);
2) культура объектъяслӧн, кутшӧмъясӧс колӧ могмӧдны вынсьӧдӧм медічӧт стандартъяс серти, ӧтувъя лыдысь Коми Республикаын культура объектъяслӧн (канму да муниципальнӧй культура учреждениеяслӧн), кутшӧмъясӧс могмӧдӧма вынсьӧдӧм медічӧт стандартъяс серти, удельнӧй сьӧкта (прӧчентъяс);
3) Коми Республика мутасын республиканскӧй асэмбурса культурнӧй наследие объектъяслӧн, кутшӧмъяс шогмана/бур состояниеын, пай (прӧчентъяс);
4) Коми Республикаса абу материальнӧй культурнӧй наследие объектъяслӧн ӧтувъя лыдысь, кутшӧмъяс серти колӧ лӧсьӧдны паспортъяс, Коми Республикаса абу материальнӧй культурнӧй наследие объектъяслӧн, кутшӧмъяс серти лӧсьӧдӧма паспортъяс, удельнӧй сьӧкта (прӧчентъяс);
5) Коми Республика мутасын нуӧдан культура да прӧст кад коллялан мероприятиеяс лыдысь коми кыв вылын нуӧдан этнокультурнӧй мероприятиеяслӧн удельнӧй сьӧкта (прӧчентъяс);
6) Коми Республикаса олысьяслӧн ӧтувъя лыдысь Коми Республикаса канму кывъяс паськӧдӧм кузя мероприятиеясӧ пырӧдчысь олысьяслӧн пай (прӧчентъяс);
7) Коми Республикаса быдӧнлы восьса библиотекаясӧ волӧмъяслӧн лыд (сы лыдын Коми Республикаса быдӧнлы восьса библиотекаяслӧн WEB- сайтъясӧ пыралӧм) (сюрс волӧм-пыралӧм);
8) Коми Республикаын быдӧнлы восьса библиотекаясса каталогъяслӧн ӧтувъя мындаысь цифрӧвӧй форматӧ вуджӧдӧм да «Ӧтуввез» юӧртан да телекоммуникационнӧй вез пыр вӧдитчысьяслы восьса библиотека фондъясса каталогъяслӧн пай (прӧчентъяс);
9) Коми Республикаса олысьяслӧн ӧтувъя лыдысь во чӧжӧн Коми Республикаса музейясӧ волысь Коми Республикаса олысьяслӧн удельнӧй сьӧкта (прӧчентъяс);
10) музей фондса предметъяслӧн ӧтувъя лыдысь музей фондса электроннӧй каталогӧ пыртӧм предметъяслӧн пай (прӧчентъяс);
11) канму архивъясса документъяслӧн ӧтувъя лыдысь канму архивъясса документъяслӧн, кутшӧмъясӧс колӧ дзоньтавны, удельнӧй сьӧкта (прӧчентъяс);
12) архив юӧрӧн вӧдитчысьяслысь урчитӧм кадколастъясӧ збыльмӧдӧм запросъяслӧн удельнӧй сьӧкта (прӧчентъяс);
13) фильмофондлӧн ӧтувъя мындаысь канму фильмофондса дзоньталӧм фильмокопияяслӧн удельнӧй сьӧкта (прӧчентъяс).
1 уджтасувса петкӧдласъяслӧн (торъя мога индикаторъяслӧн) планӧвӧй лыдпасъяс йылысь лыддьӧг да юӧръяс (сійӧс збыльмӧдан вояс серти планӧвӧй лыдпасъяс гӧгӧрвоӧдӧмӧн) сетӧма Уджтас дорӧ содтӧдын (1 таблица).
5. 1 уджтасув збыльмӧдсьӧ кык тшупӧдӧн. Сьӧмкуд планируйтан медводза кадколасткӧд йитчӧм I тшупӧд – 2012-2014 вояс. II тшупӧд – 2015-2020 вояс.
5.1. 2014 во кежлӧ артыштӧма лӧсьӧдны культура юкӧнын мутас сӧвмӧмлысь вынйӧрсӧ ӧткодялӧм вылӧ подувъяс. 

2014 во кежлӧ лоӧ кыпӧдӧма (выльмӧдӧма) 18 культура объект, сы лыдын 2 канму да 16 муниципальнӧй культура учреждение. Лоӧ дзоньталӧма, сы лыдын капитальнӧя дзоньталӧма, 14 культура объект, сы лыдын 2 канму да 12 муниципальнӧй культура учреждение.
Культура учреждениеяслысь материально-техническӧй база вынсьӧдігӧн да выльмӧдігӧн канму да муниципальнӧй культура учреждениеяслы лоӧ ньӧбӧма би, шы, торъя оборудование, шылада инструментъяс, рӧскоднӧй материалъяс, запаснӧй юкӧнъяс да аксессуаръяс на дорӧ.
Культура объектъяслысь материально-техническӧй база вынсьӧдӧм да выльмӧдӧм сетас позянлун могмӧдны культураын бурторъяслысь качество да сибыдлун содӧм.
Лоӧ нуӧдӧма культура овмӧсъюкӧн ӧтувъя информатизируйтӧм, сы лыдын библиотека да музей удж. Лоӧ могмӧдӧма культура учреждениеясса фондъяслысь содтӧм, видзӧм, налысь тӧдчанлун да сибыдлун кыпӧдӧм.
Медводдза тшупӧд помалігкежлӧ лоӧ лӧсьӧдӧма Коми Республикаса культурнӧй наследие туялӧм, учёт, видзӧм да паськӧдӧм кузя мераяс система. Мероприятиеяс сетасны позянлун могмӧдны культурнӧй наследие видзӧм, сылысь тӧдчанлун кыпӧдӧм да сійӧс паськӧдӧм, сы лыдын библиотекаяс, музейяс, архивъяс фондъясын видзан наследие.
5.2. Водзӧ 1 уджтасув збыльмӧдан кадколастӧ лоӧ нуӧдӧма культура учреждениеяслысь материально-техническӧй база кыпӧдӧм, выльмӧдӧм, дзоньталӧм, капитальнӧя дзоньталӧм да модернизируйтӧм кузя мероприятиеяс, кутшӧмъясӧс стӧчмӧдӧма медводдза тшупӧдлысь кывкӧртӧдъяс да мутасъяс сӧвмӧдӧм кузя водзӧ вылӧ видзӧдласъяс тӧд вылӧ босьтӧмӧн. 
Содас библиотекаясӧн, музейясӧн, архивъясӧн сетан услугаясӧн вӧдитчысьяслӧн лыд.
Лоӧ могмӧдӧма цифрӧвӧй форматӧ вуджӧдӧм да «Ӧтуввез» юӧртан да телекоммуникационнӧй вез пыр вӧдитчысьяслы восьса библиотека, музей, архив фондъясса каталогъяслысь пай содтӧм.
Лоӧ могмӧдӧма библиотека, музей, архив фондъясса каталогъяслӧн татшӧм Россия Федерацияса каталогъяскӧд (реестръяскӧд) ӧтувтчӧм.
Быд сикас ылӧстӧм вӧдитчысьяслы юӧр, культурнӧй наследие да Коми Республика мутасын ӧнія кадся культура удж дорӧ сибыдлун паськӧдӧм сетас позянлун содтыны гражданалысь духовно-нравственнӧй да велӧдчан тшупӧд, отсалас быдтыны-сӧвмӧдны чужан му радейтӧм, республикаса культурнӧй наследиеӧн гордитчӧм, кыпӧдас Коми Республикаса историко-культурнӧй сибыдлун.
2020 во кежлӧ лоӧ могмӧдӧма подувъяс ӧтувъя культурнӧй гӧгӧртас лӧсьӧдӧм вылӧ,  дінмулысь историко-культурнӧй потенциал мутас аслыспӧлӧслунъяс тӧд вылӧ босьтӧмӧн збыльмӧдӧм вылӧ, культурнӧй аслыспӧлӧслун видзысь традицияяс водзӧ вуджӧм вылӧ.
III. 1 уджтасувса шӧр мероприятиеяслӧн характеристика
1. 1 уджтасувлысь могъяс збыльмӧдны отсалысь 1 уджтасувлӧн шӧр мероприятиеяс лыддьӧг, найӧс збыльмӧдан кадколастъяс, медводдза тшупӧд сьӧмӧн могмӧдан мында (Коми Республикаса республиканскӧй сьӧмкудйысь сьӧмӧн медшӧр веськӧдлысьяслӧн видзӧдлас серти) да виччысяна бӧртасъяс индӧмӧн вайӧдӧма Уджтас дорӧ содтӧдын (2 таблица).
2. Коми Республикаын культура объектъяслысь материально-техническӧй база вынсьӧдӧм да выльмӧдӧм кузя мог збыльмӧдӧмлы отсаласны татшӧм шӧр мероприятиеяс:
 1) Коми Республикалысь канму асэмбурса культура объектъяс кыпӧдӧм да выльмӧдӧм;
2) Коми Республикаса культура канму учреждениеяслысь зданиеяс дзоньталӧм, капитальнӧя дзоньталӧм; 
3) Коми Республикаса культура канму учреждениеяслысь материально-техническӧй база ёнмӧдӧм да выльмӧдӧм; 
4) Коми Республикалысь канму асэмбурса культура объектъяс пӧжарысь видзчысян сигнализацияӧн да пӧжарысь видзчысян средствоясӧн могмӧдӧм, сэні пӧжарысь видзчысян уджъяс нуӧдӧм;
5) Коми Республикаса культура канму учреждениеяслӧн зданиеяслысь да жыръяслысь эмбур безопасносьт да терроризмысь видзӧм могмӧдӧм;
6) культура объектъяс кыпӧдӧм да выльмӧдӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм;
7) муниципальнӧй культура учреждениеяслысь зданиеяс дзоньталӧм да капитальнӧя дзоньталӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм;
8) муниципальнӧй культура учреждениеяслысь материально-техническӧй база ёнмӧдӧм да выльмӧдӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм;
9) культура объектъяс пӧжарысь видзчысян сигнализацияӧн да пӧжарысь видзчысян средствоясӧн могмӧдӧм вылӧ, сэні пӧжарысь видзчысяна уджъяс нуӧдӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм.
3. Коми Республикаса материальнӧй да абу материальнӧй культурнӧй наследие видзан да сылысь тӧдчанлун кыпӧдан мераяс система ёнмӧдӧм кузя мог збыльмӧдӧмлы отсаласны татшӧм шӧр мероприятиеяс:
1) Коми Республикаса культурнӧй наследие объектъяслысь канму учёт нуӧдан система лӧсьӧдӧм;                                       
2) Коми Республикаса канму кывъяслысь функционируйтӧм научно-методологическӧя могмӧдӧм кузя мероприятиеяс котыртӧм да нуӧдӧм;  
3) культурнӧй наследие объектъяс видзӧм, найӧс паськӧдӧм могмӧдӧм да наӧн вежӧрӧн вӧдитчӧмлы да социально-экономическӧй да культурнӧй олӧмӧ пыртӧмлы подувъяс лӧсьӧдӧм;
4) Коми Республикаса канму кывъяс паськыда паськӧдӧм да велӧдӧм кузя мероприятиеяс котыртӧм да нуӧдӧм;    
5) Коми Республикаса нималана йӧзлысь паметь нэммӧдӧм кузя мероприятиеяс нуӧдӧм; 
6) культуракостса йитӧдъяс юкӧнын культурнӧй наследие паськӧдӧм да ӧтвывтӧм кузя мероприятиеяс котыртӧм да нуӧдӧм.
Культура учреждениеяслӧн уджлысь окталун кыпӧдӧм, кутшӧмъяс могмӧдӧны библиотекаса, музейса, архивса да фильмофондса ресурсъяс комплектуйтӧм (содтӧм), видзӧм, налысь тӧдчанлун да республикаса олысьяслы на дорӧ сибаланлун кыпӧдӧм мог збыльмӧдӧмлы отсаласны татшӧм шӧр мероприятиеяс:
1) Коми Республикаса канму библиотекаясӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ сьӧмкуд учреждениеяслы субсидияяс), Коми Республикаса канму библиотекаяслы (сьӧмкуд учреждениеяслы) мукӧд торъя мог вылӧ субсидияс вичмӧдӧм;
2) Коми Республикаын муниципальнӧй библиотекаяслысь документ фондъяс комплектуйтӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм;
3) федеральнӧй сьӧмкудйысь воӧм сьӧм тшӧт весьтӧ муниципальнӧй юкӧнъясса библиотекаяслысь небӧг фондъяс комплектуйтӧм вылӧ мукӧд сьӧмкудкостса трансферт вичмӧдӧм;
4) Коми Республикаын культура юкӧн информатизируйтан концепция збыльмӧдӧм вылӧ Коми Республикаын муниципальнӧй культура учреждениеясын юӧр технологияяс пыртӧм вылӧ муниципальнӧй районъясса (кар кытшъясса) сьӧмкудъяслы субсидияяс вичмӧдӧм;
5) Коми Республикаса канму музейясӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ сьӧмкуд учреждениеяслы субсидияяс), Коми Республикаса канму музейяслы (сьӧмкуд учреждениеяслы) мукӧд торъя мог вылӧ субсидияяс вичмӧдӧм;
6) Коми Республикаса канму архивъясӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ сьӧмкуд учреждениеяслы субсидияяс); 
7) «Комикиновидеопрокат» Коми Республикаса асшӧрлуна учреждениеӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ асшӧрлуна учреждениеяслы субсидияяс), «Комикиновидеопрокат» Коми Республикаса асшӧрлуна учреждениелы мукӧд торъя мог вылӧ субсидияяс вичмӧдӧм.
IV. Канмусянь веськӧдлан мераяслӧн характеристика
1. 1 уджтасувлысь могъяс збыльмӧдӧм вылӧ колӧ Коми Республикаса Веськӧдлан котыр тшупӧд вылын лӧсьӧдны да примитны нормативнӧй инӧда актъяс, кутшӧмъяс могмӧдасны Коми Республика мутасын Коми муса да Коми Республикаса нималана йӧзлысь паметь нэммӧдӧм кузя мероприятиеяс нуӧдӧм, Коми Республикаса абу материальнӧй культурнӧй наследие объектъяслысь ӧтувъя канму реестр, культура юкӧнын дінмуса медічӧт стандарт лӧсьӧдӧм.
2. Коми Республикаса Веськӧдлан котыр тшупӧд вылын Коми муса да Коми Республикаса нималана йӧзлысь паметьсӧ нэммӧдӧм кузя нормативнӧй инӧда акт бала лӧсьӧдӧмлӧн инӧда подулӧн лоӧны Россия Федерацияса Оланподувлӧн, федеральнӧй оланпасъяслӧн да Россия Федерацияса нормативнӧй инӧда мукӧд актлӧн, Коми Республикаса Оланподувлӧн, Коми Республикаса оланпасъяслӧн да нормативнӧй инӧда мукӧд актлӧн лӧсялана положениеяс. Чужан му дорйигӧн усьӧмаяслӧн паметь нэммӧдсьӧ «Чужан му дорйигӧн усьӧмаяслысь паметь нэммӧдӧм йылысь» 1993 во тӧвшӧр тӧлысь 14 лунся 4292-1 №-а Россия Федерацияса Оланпас серти.
3. Коми Республикаса абу материальнӧй культурнӧй наследие объектъяслысь ӧтувъя канму реестр лӧсьӧдӧм кузя нормативнӧй инӧда акт примитӧм вӧзйыссьӧ Россия Федерацияса культура министерстволӧн 2008 во ӧшым тӧлысь 17 лунся 267 №-а тшӧктӧдӧн вынсьӧдӧм 2009-2015 воясын Россия Федерацияса войтырлысь абу материальнӧй культурнӧй наследие видзӧм да сӧвмӧдӧм концепциялӧн положениеяс сӧвмӧдӧм могысь. Коми Республикаын котыртӧма да уджалӧ ас этнографическӧй школа, фольклористъясӧн аддзӧм материалъяс подув вылын лӧсьӧдӧма фундаментальнӧй сборникъяс. Но абу ӧтувъя юӧр система, кытчӧ пырӧ Россия Федерацияса войтырлӧн абу материальнӧй культурнӧй наследие объектъяслӧн ӧтвывтӧм банк. 
4. Культура юкӧнын медічӧт стандартъяс закрепитӧм кузя нормативнӧй инӧда актъяс дасьтӧм да примитӧм колӧны сы вӧсна, мый Россия Федерацияса Веськӧдлан котырлӧн 1996 во сора тӧлысь 3 лунся 1063-р №-а тшӧктӧмӧн вынсьӧдӧм социальнӧй нормативъясын да нормаясын (вӧзъяна характера), Россия Федерацияса Веськӧдлан котырлӧн 1999 во йирым тӧлысь 19 лунся 1683-р №-а тшӧктӧмӧн вынсьӧдӧм Россия Федерацияса субъектъяслысь социальнӧй инфраструктура объектъясын нормативнӧй коланлунсӧ урчитысь методикаын абу стӧчмӧдӧмъяс дінму торъяланлунъяс тӧд вылӧ босьтӧмӧн, кутшӧмъясӧн вӧдитчӧны Ылі Войвыв районъясын да накӧд ӧткодялӧм местаясын, этша йӧза дінмуясын либӧ муниципальнӧй юкӧнъясын, мый лӧсялӧ Коми Республика мутаслы.
Культура юкӧнын ӧтувъя федеральнӧй медічӧт стандарт абу. Но воддза воясӧ Коми Республикаса культура министерствоӧн дасьтӧма библиотека уджын да культура да прӧст кад коллялан уджын модельнӧй стандартъяс. На подув вылын ӧнія кадся условиеяс тӧд вылӧ босьтӧмӧн да культура юкӧнын мукӧд сикас культура учреждение содтӧмӧн артыштӧма дасьтыны культура юкӧнын медічӧт стандарт.
Коми Республикаса нормативнӧй инӧда колана актъяс примитан кадколастъяс сетӧма Уджтас дорӧ содтӧдын (3 таблица). 
V. 1 уджтасув збыльмӧдан тшупӧдъяс серти канму заданиеясса ӧтувтӧм петкӧдласъяслӧн прогноз
1 уджтасув збыльмӧдан тшупӧдъяс серти канму заданиеясса ӧтувтӧм  петкӧдласъяслӧн прогноз вайӧдӧма Уджтас дорӧ содтӧдын (4 таблица).
VI. 1 уджтасув сьӧмӧн могмӧдӧм 
Коми Республикаса республиканскӧй сьӧмкудйысь сьӧм тшӧт весьтӧ 1 уджтасув збыльмӧдӧм вылӧ сьӧмкуд ассигнованиеяслӧн мында лоӧ 862 027,7 сюрс шайт, сы лыдын:
2012 во – 359 383,1 сюрс шайт;
2013 во – 313 485,6 сюрс шайт;
2014 во – 189 159,0 сюрс шайт.
Коми Республикаса республиканскӧй сьӧмкудйысь сьӧмӧн медыджыд веськӧдлысьяслӧн видзӧдлас серти, а сідзжӧ Уджтас збыльмӧдан вояс серти (медводдза тшупӧд) 1 уджтасув сьӧмӧн могмӧдӧм вайӧдӧма Уджтас дорӧ содтӧдын (5 таблица).
VII. 1 уджтасувлысь окталун донъялан методика
1 уджтасув збыльмӧдан окталунлӧн донъялӧм вайӧдӧма Уджтаслӧн «Уджтаслысь окталун донъялан методика» IX юкӧдын сетӧм Уджтаслысь збыльмӧдан окталун донъялан методика серти.
«Коми Республикалӧн культура» Коми Республикаса канму уджтаслӧн «Коми Республикаса олысьяслысь творческӧй вынйӧр збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм» уджтасувлӧн
ПАСПОРТ
	Уджтасув ним 
	«Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм» (водзӧ – 2 уджтасув)

	2 уджтасув вӧсна кывкутысь збыльмӧдысь
	Коми Республикаса культура министерство

	2 уджтасув ӧтув збыльмӧдысьяс
	Коми Республикаса национальнӧй политика министерство,
Коми Республикаса печать да юӧр сетан агентство

	2 уджтасувлӧн уджтас да торъя мога инструментъяс
	

	2 уджтасувлӧн медшӧр мог
	Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм

	2 уджтасувлӧн могъяс
	Коми Республикаын уджсикас серти искусствоса уджалысьяслӧн, учреждениеяслӧн да коллективъяслӧн творчестволы условиеяс бурмӧдӧм;
Коми Республикаын олысьяслы самодеятельнӧй художествоа творчество сӧвмӧдӧм вылӧ условиеяс бурмӧдӧм;
Коми Республикаса олысьясӧс ӧтйӧза да культура олӧмӧ йӧзӧс юӧртан средствояс отсӧгӧн кыскӧм;
творческӧй удж нуӧдысь социальнӧй институтъяслы отсӧг сетан мераяс система сӧвмӧдӧм

	2 уджтасувлӧн торъя мога индикаторъяс да петкӧдласъяс
	Коми Республикаса олысьяслӧн ӧтувъя лыдысь во чӧжӧн театрально-зрелищнӧй да концертнӧй организацияясӧ волысь олысьяслӧн удельнӧй сьӧкта (прӧчентъяс);
стационарын театрально-зрелищнӧй да концертнӧй организацияясса залъяслӧн шӧрпӧлӧса тырӧм (прӧчентъяс);
Коми Республикаса олысьясӧс культура да прӧст кад коллялан учреждениеяслӧн клуб сяма формированиеясӧн могмӧдӧм (прӧчентъяс);
Коми Республикаса олысьяслӧн ӧтувъя лыдысь клуб сяма формированиеясӧ, любительскӧй ӧтувъясӧ пырӧдчысь олысьяслӧн удельнӧй сьӧкта (прӧчентъяс);
Коми Республикаса олысьяслӧн ӧтувъя лыдысь Коми Республикаын олысь войтырлӧн национальнӧй аслыспӧлӧслун видзан, чужан кыв да национальнӧй культура сӧвмӧдан юкӧнын нуӧдан мероприятиеясӧ пырӧдчысь олысьяслӧн удельнӧй сьӧкта (прӧчентъяс);
Коми Республикаын печатьын да йӧзӧс юӧртан средствоясын социальнӧй тӧдчанлуна балаяс збыльмӧдӧм йылысь висьталӧм вылӧ веськӧдӧм материалъяслӧн лыд (сюрс единица);
йӧзӧс велӧдан учреждениеясса да быдӧнлы восьса библиотекаясса библиотека фондъяс комплектуйтӧм вылӧ лэдзӧм социальнӧй тӧдчанлуна литературалӧн экземпляр лыд (экземпляр); 
во чӧжӧн Коми Республикаын Россияса творческӧй котыръясӧн котыртӧм мероприятиеяслӧн лыд (единица);
культура удж нуӧдысь субъектъяслӧн, кутшӧмъяслы 2 уджтасув серти отсалӧма творческӧй прӧдукт лэдзӧмын, лыд (единица);
Коми Республикаын олысь войтырлысь национальнӧй аслыспӧлӧслун видзан, чужан кыв да национальнӧй культура сӧвмӧдан юкӧнын збыльмӧдӧм социальнӧй водзмӧстчӧмъяслӧн лыд (единица)

	2 уджтасув збыльмӧдан тшупӧдъяс да кадколастъяс
	2 уджтасув збыльмӧдсьӧ 2012-2020 воясӧ. 2 уджтасувлӧн тшупӧдъяс:
I тшупӧд - 2012-2014 вояс;
II тшупӧд- 2015-2020 вояс


	2 уджтасув вылӧ сьӧмкуд ассигнованиеяс мында

	Коми Республикаса республиканскӧй сьӧмкудйысь сьӧм тшӧт весьтӧ 2 уджтасув збыльмӧдӧм вылӧ сьӧмкуд ассгинованиеяслӧн став мында лоӧ 1 242 518,1 сюрс шайт, сы лыдын:
2012 во – 409 665,2 сюрс шайт;
2013 во – 420 082,8  сюрс шайт;
2014 во – 412 720,1  сюрс шайт

	2 уджтасув збыльмӧдӧмысь виччысяна бӧртасъяс
	2 уджтасув медводдза тшупӧд дырйи (2012-2014 вояс) мероприятиеяс збыльмӧдӧм сетас позянлун котыртны уджсикас серти искусство юкӧнын гражданалӧн творческӧй аспеткӧдчӧмлы отсӧг сетан окталуна мера система, лӧсьӧдны самодеятельнӧй художествоа творчество сӧвмӧдӧмлы подувъяс, сы лыдын Коми Республика мутасын олысь войтырлысь культура, йӧзӧс юӧртан средствояс сӧвмӧдӧмлы. Медводдза тшупӧд помасигкежлӧ лоӧ могмӧдӧма творческӧй удж нуӧдӧмӧ кыскӧм олысьяслысь пай видзӧм да содтӧм.
Гражданалӧн творческӧй аспеткӧдчӧм быд сикас юкӧнын водзмӧстчӧмъяслы отсалӧм сетас позянлун ышӧдны быд сикас культура уджӧ олысьясӧс кыскӧм, кутас отсавны культураын озырлун содӧмлы.
Тайӧ тшупӧдлӧн шӧр бӧртасӧн лоӧ олысьяслӧн культураын бурторъясын да культура уджын коланлун содӧмлы подувъяс лӧсьӧдӧм, гражданалӧн творческӧй аспеткӧдчӧмлы позянлунъяс паськӧдӧм.
Водзӧ 2 уджтасув збыльмӧдан кадколастӧ лоӧ пӧртӧма олӧмӧ мероприятиеяс, кутшӧмъяс отсалӧны бурмӧдны условиеяс гражданалӧн быд сикас культура уджын активнӧй да тыр творческӧй аспеткӧдчӧмлы. Творческӧй уджлӧн социо-культурнӧй водзмӧстчӧмъяслы да социальнӧй институтъяслы отсалӧм сетас позянлун лӧсьӧдны условиеяс творческӧй потенциал восьтӧмлы, культураын бурторъяс унапӧлӧс вӧчӧмлы, культура уджын быд сикас да прӧдукт костын конкурентоспособносьт содтӧмлы медпозяна позянлунъяс сетӧм вылӧ.



I. 2 уджтасув збыльмӧдан юкӧнлӧн характеристика, индӧм юкӧнын шӧр мытшӧдъяс да сылӧн сӧвмӧм кузя прогноз опишитӧм
1. Коми Республикаын шӧр театрально-концертнӧй организацияясӧн лоӧны «Опера да балет канму театр» Коми Республикаса асшӧрлуна канму учреждение, «В.Савин нима Народъяслӧн дружба ордена академическӧй канму драма театр» Коми Республикаса асшӧрлуна канму учреждение, «Воркутаса драма театр» Коми Республикаса асшӧрлуна канму учреждение, «Коми Республикаса аканьяслӧн канму театр» Коми Республикаса сьӧмкуд канму учреждение, «Коми Республикаса шылада-драмаа вужвойтыр театр» Коми Республикаса сьӧмкуд канму учреждение, «Коми республиканскӧй филармония» Коми Республикаса асшӧрлуна канму учреждение, «Северная околица» йӧзкост сьыланкыв ансамбль» Коми Республикаса асшӧрлуна канму учреждение. 2010 воын Коми Республикаса театрально-концертнӧй организацияясын уджаліс 375 морт художественно-артистическӧй персонал, спектакльяс да концертъяс вылӧ волысь видзӧдысьяслӧн лыдыс вӧлі 200 сюрс морт гӧгӧр.
2. Республикаын уджалӧ уна пӧлӧс социокультурнӧй институт: уджсикас серти ӧткотыръяс, творческӧй котыръяс, национально-культурнӧй автономияяс да ӧтувъяс, уджсикас серти искусство да самодеятельнӧй художествоа творческӧй коллективъяс. 
Дінмуын уджалӧны Россияса творческӧй котыръяслӧн Коми Республикаын 7 юкӧнув, кутшӧмъясын ӧтувтӧма 262 искусствоса уджалысьӧс, сы лыдын: Серпасалысьяслӧн котырын – 41 морт, Композиторъяслӧн котырын – 7 морт, Гижысьяслӧн котырын – 47 морт, Театрса уджалысьяслӧн котырын – 96 морт, Декоративно-прикладнӧй искусство кузя мастеръяслӧн котырын – 46 морт, Шылада инструментъяс кузя мастер-художникъяслӧн да реставраторъяслӧн котырын – 13 морт, Концертнӧй уджалысьяслӧн котырын – 12 морт.
2011 вося тӧвшӧр тӧлысь 1 лун кежлӧ Коми Республикаын уджаліс «Россия Федерацияса нимӧдана серпасалысь» нима 3 морт, «Россия Федерацияын культураса нимӧдана уджалысь» нима 11 морт, «Россия Федерацияса нимйӧза артист» нима 1 морт, «Россия Федерацияса нимӧдана уджалысь» нима 1 морт, «Россия Федерацияса нимӧдана артист» нима 11 морт, «Россияса нимйӧза мастер» нима 9 морт. 
Ӧтйӧза организацияяс пӧвстын активнӧй удж нуӧдӧны «Шылада инструментъяс кузя мастер-художникъяслӧн да реставраторъяслӧн творческӧй котыр» дінмукостса ӧтйӧза организациялӧн Коми дінмуса юкӧнув, Архитекторъяслӧн котыр, Журналистъяслӧн котыр да мукӧд.
Республикаын сӧвмӧма йӧзкост прӧмыселъяс: пу вундалӧмӧн серӧдӧм да серпасалӧм, сюмӧдысь вӧчасьӧм, кыӧм (ньӧр, вуж) кысьӧм, серӧн кысьӧм, прӧшви кыӧм, сёйысь вӧчасьӧм, кучик, ку песӧм, вышивайтчӧм, йӧзкост акань вӧчӧм.
2011 вося тӧвшӧр тӧлысь 1 лун кежлӧ республикаын уджаліс 390 культура да прӧст кад коллялан учреждение. Гражданалӧн ӧтувъя творческӧй уджлы, кутшӧм отсалӧ кужанлунъяс сӧвмӧмлы, культураын озырлун кыпӧдӧмлы да лӧсьӧдӧмлы,  культура да прӧст кад коллялан учреждениеяс бердын уджалӧ 3 497 клуб сяма формирование – йӧзлӧн ас кӧсйӧм серти ӧтувъяс, кутшӧмъясӧс котыртӧма любительскӧй художество творчествоӧн занимайтчӧм могысь, ӧткодь интересъяс, корӧмъяс да коланлунъяс серти. Медся уна клуб сяма формирование – хореографическӧй. Клуб сяма формированиеяслӧн ӧтувъя лыдысь налӧн удельнӧй сьӧктаыс лоӧ 18 прӧчентысь унджык. Хорӧвӧй клуб сяма формированиеяслӧн пай лоӧ 13 прӧчент, театрса – 12 прӧчент, фольклорнӧй да йӧзкост прӧмыселъяслӧн пай – 3 прӧчент клуб сяма формированиеяслӧн ӧтувъя лыдысь. Йӧзкост инструментъяс оркестръяслӧн да духӧвӧй инструментъяс оркестръяслӧн пай абу тӧдчана. Олысьяслӧн ӧтувъя лыдысь клуб сяма формированиеясӧ пырӧдчысьяслӧн пай лоӧ 5 прӧчент гӧгӧр.
Кадӧн котыртсьӧны культура удж нуӧдысь выль субъектъяс. На пӧвстын колӧ казьтыштны «Коми ремесленнӧй палата» йӧзкост прӧмысел да ремеслӧ сӧвмӧдӧм кузя абу коммерческӧй уджъёртасьӧм, «Классика и современность» войтыркостса культура фонд» абу коммерческӧй организация, С.Туровалӧн «ЮгыдАрт» творческӧй мастерскӧй, «Коми Республикалӧн йӧзкост прӧмысел да ремеслӧ кузя мастеръяслӧн котыр» ӧтйӧза ӧтув.
Официальнӧя пасйӧм национально-культурнӧй дінму тшупӧда автономияясӧн да ӧтувъясӧн лоӧны:
1) «Коми войтыр» («Коми народ») дінмукостса ӧтйӧза ӧтмунӧм;  
2) Коми Республикаын украинечьяслӧн «Украина» национально-культурнӧй автономия; 
3) Коми Республикаын «Беларусь» национально-культурнӧй автономия;  
4) «Коми Республикаын еврейскӧй национально-культурнӧй автономия» ӧтйӧза организация; 
5) Коми Республикаын немечьяслӧн национально-культурнӧй автономия; 
6) Коми Республикаын татараяслӧн да башкиръяслӧн республиканскӧй национально-культурнӧй автономия; 
7) чиганъяслӧн коми республиканскӧй национально-культурнӧй автономия; 
8) Коми Республикаын «Татарстан» национально-культурнӧй автономия;
9) «Азербайджанская община» коми дінмуса ӧтйӧза организация; 
10) «Сакартвело» грузинскӧй национально-культурнӧй котыр» коми республиканскӧй ӧтйӧза организация; 
11) «Азербайджанскӧй национально-культурнӧй йӧзкотыр» коми республиканскӧй ӧтйӧза организация; 
12) «Коми-Балтия» Балтика бердса войтырлӧн национально-культурнӧй ӧтув» коми республиканскӧй ӧтйӧза ӧтув;  
13) Коми Республикаын «Россияса армяналӧн котыр» ставроссияса ӧтйӧза организациялӧн дінму юкӧнув; 
14) Коми Республикаын торъя войвыв казачӧй кытш; 
15) «Изьватас» дінмукостса ӧтйӧза ӧтмунӧм («Изьватас» МОД); 
16) чувашъяслӧн «Нарспи» национально-культурнӧй ӧтув; 
17) «Русь Печорская» дінмукостса ӧтйӧза ӧтмунӧм; 
18) узбекъяслӧн «Турон» Сыктывкарса национально-культурнӧй автономия; 
19) «Ставроссияса Азербайджанскӧй Конгресс» ИКК коми дінмуса юкӧнув; 
20) полякъяслӧн «Полония»Ухтаса национально-культурнӧй автономия; 
21) Сыктывкарын болгаралӧн национально-культурнӧй автономия; 
22) Коми Республикаын «Дуслык» республиканскӧй национально-культурнӧй автономия. 
Республиканскӧй национально-культурнӧй автономияяскӧд да ас му котыръяскӧд ёртасьӧм, республикаын национальнӧй культура шӧринъяслысь удж координируйтӧм да налы организационно-методическӧй отсӧг сетӧм могмӧдӧ «Коми Республикаса финн-йӧгра культура шӧрин» Коми Республикаса сьӧмкуд канму учреждение, творческӧй котыръяскӧд ӧтвыв уджалӧм могмӧдӧ – «Республиканскӧй творчество керка» Коми Республикаса канму учреждение. 
Финн-йӧгра да мукӧд этническӧй группаса войтырлысь культурно-национальнӧй аслыспӧлӧслун, культурнӧй наследие объектъяс видзӧм да паськӧдӧм могысь, Коми Республикаын прӧст кад коллялӧм да шойччӧм котыртӧм могысь котыртӧма «Финн-йӧгра этнокультурнӧй парк» Коми Республикаса асшӧрлуна канму учреждение, республиканскӧй, ставроссияса да войтыркостса культурнӧй мероприятиеяс котыртӧм да нуӧдӧм могысь, сы лыдын представительскӧйяс, культура да искусство уджалысьяскӧд – «Югӧр» культураын водзмӧстчӧм шӧрин» Коми Республикаса асшӧрлуна канму учреждение.
3. 2011 вося тӧвшӧр тӧлысь 1 лун кежлӧ Коми Республика мутасын (Связь да юӧр сетан юкӧнын федеральнӧй дӧзьӧр службалӧн Коми Республикаын веськӧдланінлӧн мыччӧдъяс серти) вӧлі пасйӧма 421 йӧзӧс юӧртан средство «уджалан» статусӧн, на пиысь: 281 печатнӧй; 72 телепрограмма; 57 радиопрограмма; 9 юӧр сетан агентство. Йӧзӧс юӧртан средствояслӧн 80 прӧчентыс инавсьӧма татшӧм каръясын - Сыктывкарын, Ухтаын, Усинскын.                          
Коми Республикаын олысьяс ёна эскӧны йӧзӧс юӧртан традиционнӧй печать средствояслы. Коми Республика мутасын пасйӧм йӧзӧс юӧртан печать средствояслӧн ӧтчыдъя ӧтувъя тиражыс лоӧ талун кежлӧ 890 сюрс гӧгӧр экземпляр. Абу канму сьӧмӧн могмӧдан общественно-политическӧй печать изданиеяслӧн ӧтувъя тиражыс – 560 сюрс экземпляр, сы лыдын муниципальнӧйяслӧн – 10 сюрс экземпляр. Печать прӧдукциялӧн ӧтувъя тиражысь Коми Республикаса ӧти олысь вылӧ воӧ 0,9 экземпляр. 
Талун кежлӧ уджалӧ канму власьт органъясӧн котыртӧм 33 йӧзӧс юӧртан средство, сы лыдын: 29 печать (24 газет да 5 журнал),  4 электроннӧй («Комиинформ» да «Север-Медиа» юӧр сетан агентствояс, «Юрган» телеканал, «Коми йӧзкостса радио»). 
Коми Республикаса печать да юӧр сетан агентство олӧмӧ пӧртӧ йӧзӧс юӧртан средствояс юкӧнын Коми Республикаса 16 асшӧрлуна учреждение котыртысьлысь уджъяс да уджмогъяс (15 газет да журнал редакциялысь, 1 юӧр сетан агентстволысь).
Коми Республикаса печать да юӧр сетан агентство лоӧ ӧтувкотыртысьӧн 11 йӧзӧс юӧртан печать средстволӧн (газетъяслӧн), кутшӧмъясӧс лэдзӧны муниципальнӧй юкӧнъясын.
2010 воын периодическӧй печать изданиеяслӧн шӧрпӧлӧс ӧтув тиражыс лоис 87,8 сюрс экземпляр (редакция вылӧ шӧрпӧлӧса 3,1 сюрс экземплярӧн), сы лыдын шӧрпӧлӧс тираж:
1) асшӧрлуна учреждениеяслӧн – 42,5 сюрс экземпляр;
2) муниципальнӧй ӧтувъя да асшӧрлуна учреждениеяслӧн  - 28,7 сюрс экземпляр;
3) мукӧд асэмбур формаа учреждениеяслӧн – 16,6 сюрс экземпляр.
Дінмуса лоӧмторъяс йылысь, сы лыдын культурнӧй олӧм йылысь, социальнӧй тӧдчанлуна балаяс збыльмӧдӧм йылысь Коми Республикаса олысьясӧс пыркад, ӧдйӧ да збыль юӧртӧмлысь коланлунсӧ тӧд вылын кутӧмӧн лоӧ коланаӧн бур юӧр прӧдукт дасьтӧмлы да Коми Республикаса олысьяслы сійӧс налы медся лӧсьыд ног сетӧмлы условиеяс лӧсьӧдӧм.
4. Но творческӧй потенциал сӧвмӧдӧм кузя, гражданалӧн творческӧй аспеткӧдчӧмлы подувъяс лӧсьӧдӧм кузя юалӧмъясын эмӧсь мытшӧдъяс.
Коми Республикаын гражданалысь творческӧй вынйӧр сӧвмӧдӧмлы подувъяс бурмӧдігӧн колӧ босьтны тӧд вылӧ культура учреждениеяслысь да йӧзӧс юӧртан средствояслысь став сикассӧ да кыкнанладорсяньыс матыстчыны мероприятиеяс збыльмӧдігӧн, граждана пыр, кодъяс лоӧны волысьясӧн, лыддьысьысьясӧн, видзӧдысьясӧн, культура овмӧсъюкӧнын, самодеятельнӧй йӧзкост творчество юкӧнын мероприятиеясӧ пырӧдчысьясӧн, а сідзжӧ граждана пыр, кодъяс лоӧны творческӧй уджын услугаяс да прӧдуктъяс сетысьясӧн (культура овмӧсъюкӧнса специалистъяс, сы лыдын уджсикас серти искусство, журналистскӧй удж юкӧнын).
4.1. Театральнӧй да концертнӧй искусство босьтӧ торъя места мортлысь потенциал сӧвмӧдігӧн, быд мортлысь кужӧмлунъяссӧ бура збыльмӧдӧмлы лӧсьыд подувъяс дасьтігӧн, социальнӧй гӧгӧртаслысь качество бурмӧдігӧн. Театръясӧ, концертнӧй залъясӧ волыны позянлун лоӧ тӧдчанаӧн карын, дінмуын, ставнас канму пасьтала культурнӧй гӧгӧртаслысь бур тшупӧд лӧсьӧдӧмлы. Тӧдчана и сійӧ, мый театр лоӧ войтырлысь, кыдзи став Россияса, сідзи и Коми Республикаса, кывъяс видзӧмлы да сӧвмӧдӧмлы тӧдчанаторйӧн.
Колӧ могмӧдны театрлысь, кыдзи искусство сикаслысь, водзӧ вылӧ сӧвмӧмлы подувъяс лӧсьӧдӧм, театральнӧй искусстволысь сибыдлун олысьяслӧн быд сикас группалы паськӧдӧм, театральнӧй вӧзйӧмъяслысь унапӧлӧслун паськӧдӧм. 
4.2. Ёсь мытшӧдӧн кольӧ творческӧй котыръяслысь удж инӧд боксянь могмӧдӧм да налы сьӧмӧн отсалӧм. Тайӧ ӧтйӧза организацияяслӧн активнӧй удж вӧсна видзӧма профессиональнӧй мастерство кузя школа, могмӧдсьӧ творческӧй поколениеяслӧн преемственносьт.
Творческӧй котыръяслы тӧдчана отсӧг абутӧмлун оз отсав налӧн уджӧ том специалистъясӧс кыскӧмлы, ыджыд произведениеяс лӧсьӧдӧм вылӧ ышӧдӧмъяс артмӧмлы, ыджыд творческӧй балаяс збыльмӧдӧмлы.
4.3. Пытшкӧсса конкурентнӧй гӧгӧртас абутӧмлун вайӧдӧ кадӧн республикаса уджсикас серти культурнӧй ӧтувӧс оз сӧмын тупкысьӧм да торйӧдчӧм выйӧдз, выль «культурнӧй прӧдукт» артмӧдӧм чинӧмӧдз, но и оз сет позянлун тыр-бура сувтны паныд ортсыса быдмысь творческӧй конкуренциялы. 
Дінмуын творческӧй индустрия сӧвмӧм «чужан» выйын, та вӧсна республикаса культурнӧй гӧгӧртасын пӧшти абу петкӧдлӧма  ичӧт да шӧр предпринимательство субъектъясӧс.
Колӧ пасйыны, мый историческӧй культурнӧй процессъяс мунӧмлысь модельяс туялӧмъяс петкӧдлӧны, мый олысьяслӧн ӧтувъя культурнӧй тшупӧдыс вочасӧн чинӧ, кор олысь лыдыс этша либӧ сійӧ чинӧ. Дінмулӧн тайӧ торъялӧмыс корӧ активизируйтны культураын вежласьӧмъяс, кыдзи республика пытшкын, сідзи и сы сайын.
4.4. Культура да прӧст кад коллялан юкӧнын, самодеятельнӧй художествоа творчествоын учреждениеяслӧн выль удж нуӧдан ног сӧвмӧдӧм колӧ мортлысь социальнӧй активносьт да творческӧй потенциал сӧвмӧмлы, прӧст кад коллялан юкӧнын аспеткӧдчӧмлы подувъяс лӧсьӧдӧмлы. Прӧст кад коллялӧм, кыдзи мортлӧн прӧст (абу уджалан) кад коллялӧм, имитӧ сылӧн производственнӧй да удж юкӧн вылӧ, сы вӧсна, мый прӧст кад дырйи медся бура мунӧны рекреационно-восстановительнӧй процессъяс, кутшӧмъяс бырӧдӧны вир-яйысь да ловлысь мудзӧм. Та кындзи, прӧст кад коллялӧм лоӧ мортӧс велӧдан да урчитан тӧдчанаторъяс пиысь ӧтиӧн. Прӧст кад коллялӧм лоӧ культуралӧн, торъя морт либӧ социальнӧй группаса духовнӧй кӧсйӧмъяслӧн да интересъяслӧн аслыспӧлӧс индикаторӧн.
Россияын бӧръя воясӧ йӧзкотырлӧн олӧм став боксянь вужвыйӧн вежсьӧм имитіс и прӧст кад коллялан юкӧн вылӧ. Сылӧн гӧгӧртасын тыдалӧ традиционнӧй нормаяс да вежӧртасъяс вежсьӧм да киссьӧм вӧсна, массӧвӧй культура кокньӧдӧм элементъяс паськалӧм вӧсна ценностнӧй туйвизьяс став системалӧн вежсьӧм. Талунъя социокультурнӧй ситуацияын ценностнӧй туввизьяслӧн лӧсявтӧмтор вайӧдӧ сэтчӧдз, мый йӧзыс воштӧны омӧльторъяслӧн имитӧмлы паныд сувтны верманлунсӧ. Такӧд йитӧдын торъя ёна тӧдчанаӧн лоӧ прӧст кад коллялан юкӧнын артмысь выль коланлунъяс да ценносьтъяс туялӧм, выль торъя прӧст кад коллялан сикасъяс, самодеятельнӧй художествоа творчество вӧзйӧм, ӧнія кадся йӧзкотырлӧн олӧмын прӧст кад коллялӧмлысь роль да ин урчитӧм.  
Коми Республика мутасын олысь войтырлӧн да национальнӧй группаяслӧн культуралысь тӧдчанлунсӧ признайтӧм – тайӧ абу сӧмын найӧс пыдди пуктӧм, но и бур этнокультурнӧй гӧгӧртас лӧсьӧдӧм.
4.5. Коми Республикаын йӧзӧс юӧртан средствоясӧн вӧчан юӧр прӧдуктлысь качество кыпӧдӧм кузя юалӧмъяс талунъя йӧзкотырын, кутшӧм тырӧма быд сикас юӧр босьтан источникӧн, лоӧны торъя коланаӧн. 
Коми Республикаын ӧтйӧза да культурнӧй олӧм, социальнӧй тӧдчанлуна балаяс збыльмӧдӧм ӧдйӧ да бура петкӧдлӧм отсалас войтыркостса да конфессияяскостса волысьӧмлы, толерантнӧй отношение лӧсьӧдӧмлы, культурно-нравственнӧй ценносьтъяс видзӧмлы, чужан му радейтӧм быдтӧм-сӧвмӧдӧмлы, войтырлысь духовнӧй ӧтувъялун ёнмӧдӧмлы.
Юӧр прӧдуктлысь качество бурмӧдӧм содтас босьтысьяслысь лыд, сідзкӧн содас и реклама сетысьяслӧн интерес, содас культура юкӧнын организацияяслӧн рекламаысь чӧжӧс. 
Коми Республикаын печать прӧдукция лэдзӧм йылысь юӧр бӧрся видзӧдан система лӧсьӧдӧм отсалас ас кадӧ бырӧдны печать прӧдукция фондын юӧрын абутӧмторъяссӧ, имитны тыр-бура фонд лӧсьӧдӧм вылӧ, кыпӧдны босьтысьяслысь юӧрӧн могмӧдан тшупӧд. Колӧ лӧсьӧдны Коми Республикаын издательскӧй удж нуӧдысь организацияяскӧд лэдзан прӧдукция йылысь юӧр сетӧм кузя да быть колана дон босьттӧг экземпляръяс сетӧм кузя бура ӧта-мӧдкӧд уджалӧм.
4.6. Культурнӧй унапӧлӧслун видзӧм лоӧ тӧдчанаторйӧн артмӧм социокультурнӧй подув — Коми Республикаса да став Россия Федерацияса ӧтувъя канму, гражданскӧй, историческӧй да этнокультурнӧй озырлун — кутӧмын. Та вӧсна коланаӧн кольӧны Коми Республика мутасын олысь войтыръяслысь национальнӧй аслыспӧлӧслунсӧ, национальнӧй кывсӧ да национальнӧй культурасӧ видзӧм да сӧвмӧдӧм кузя мероприятиеяс.
Вылынджык индӧм мытшӧдъяслӧн ыджда да сьӧкта урчитӧны 2 уджтасув серти ӧта-мӧдкӧд йитчӧм мероприятиеяс торйӧдӧмлысь коланлунсӧ. 
II. 2 уджтасув збыльмӧдан юкӧнын Коми Республикаын збыльмӧдан канму политикалӧн медтӧдчанаторъяс, медшӧр могъяс, могъяс, медшӧр могъясӧ воӧдчан да могъяс збыльмӧдан петкӧдласъяс (индикаторъяс), 2 уджтасувлысь шӧр виччысяна помса бӧртасъяс, 2 уджтасувлӧн збальмӧдан кадколастъяс да контрольнӧй тшупӧдъяс опишитӧм
1. Стратегияӧн урчитӧм положениеяс тӧд вылӧ босьтӧмӧн 2 уджтасув збыльмӧдан юкӧнын Коми Республикаса канму политикалӧн медтӧдчанаторъясӧн лоӧны:
1) культуралы да искусстволы медколана канму отсӧг, кытчӧ пырӧ уджсикас серти культура уджалысьяслӧн, творческӧй коллективъяслӧн да исполнительяслӧн творчестволы подувъяс лӧсьӧдӧм, шылада, гижан да серпасалан искусство произведениеяс вылӧ канму заказъяс иналӧм; 
2) йӧзкостса да конфессияяскостса ёсьлун прогнозируйтан да водзвыв ӧлӧдан система бурмӧдӧм;
3) коми йӧзлысь да Коми Республикаын олысь мукӧд войтырлысь традиционнӧй культура да оланног сӧвмӧдӧмлы экономическӧй да социально-культурнӧй подувъяс могмӧдӧмын отсалӧм, гражданалысь инӧдъяс да ас вӧля видзӧм тӧд вылын кутӧмӧн;
4) финн-йӧгра костын ёртасян юкӧнын социальнӧй тӧдчанлуна водзмӧстчӧмъяс збыльмӧдӧм, национальнӧй культураын озырлун дорӧ том йӧзӧс кыскӧм;
5) Коми Республикаса вужвойтыр олысьяслы социально-экономическӧй да этнокультурнӧй зумыд сӧвмӧмлы подувъяс лӧсьӧдӧм; 
6) йӧзӧс юӧртан средствояслӧн уджӧ выль технологияяс пыртӧм.
2. 2 уджтасувлӧн медшӧр мог – Коми Республикаса олысьяслысь творческӧй потенциал збыльмӧдӧмлы, паськӧдӧмлы да сӧвмӧдӧмлы бур подувъяс лӧсьӧдӧм.
3. 2 уджтасувлӧн могъясӧн лоӧны:
1) Коми Республикаын уджсикас серти искусствоса уджалысьяслӧн, учреждениеяслӧн да коллективъяслӧн творчестволы условиеяс бурмӧдӧм;
2) Коми Республикаын олысьяслы самодеятельнӧй художествоа творчество сӧвмӧдӧм вылӧ условиеяс бурмӧдӧм;
3) Коми Республикаса олысьясӧс ӧтйӧза да культура олӧмӧ йӧзӧс юӧртан средствояс отсӧгӧн кыскӧм;
4) творческӧй удж нуӧдысь социальнӧй институтъяслы отсӧг сетан мераяс система сӧвмӧдӧм.
4. 2 уджтасув петкӧдласъяслӧн (торъя мога индикаторъяслӧн) лыддьӧг:
1) Коми Республикаса олысьяслӧн ӧтувъя лыдысь во чӧжӧн театрально-зрелищнӧй да концертнӧй организацияясӧ волысь олысьяслӧн удельнӧй сьӧкта (прӧчентъяс);
2) стационарын театрально-зрелищнӧй да концертнӧй организацияясса залъяслӧн шӧрпӧлӧса тырӧм (прӧчентъяс);
3) Коми Республикаса олысьясӧс культура да прӧст кад коллялан учреждениеяслӧн клуб сяма формированиеясӧн могмӧдӧм (прӧчентъяс);
4) Коми Республикаса олысьяслӧн ӧтувъя лыдысь клуб сяма формированиеясӧ, любительскӧй ӧтувъясӧ пырӧдчысь олысьяслӧн удельнӧй сьӧкта (прӧчентъяс);
5) Коми Республикаса олысьяслӧн ӧтувъя лыдысь Коми Республикаын олысь войтырлӧн национальнӧй аслыспӧлӧслун видзан, чужан кыв да национальнӧй культура сӧвмӧдан юкӧнын нуӧдан мероприятиеясӧ пырӧдчысь олысьяслӧн удельнӧй сьӧкта (прӧчентъяс);
6) Коми Республикаын печатьын да йӧзӧс юӧртан средствоясын социальнӧй тӧдчанлуна балаяс збыльмӧдӧм йылысь висьталӧм вылӧ веськӧдӧм материалъяслӧн лыд (сюрс единица);
7) йӧзӧс велӧдан учреждениеясса да быдӧнлы восьса библиотекаясса библиотека фондъяс комплектуйтӧм вылӧ лэдзӧм социальнӧй тӧдчанлуна литературалӧн экземпляр лыд (экземпляр); 
8) во чӧжӧн Коми Республикаын Россияса творческӧй котыръясӧн котыртӧм мероприятиеяслӧн лыд (единица);
9) культура удж нуӧдысь субъектъяслӧн, кутшӧмъяслы 2 уджтасув серти отсалӧма творческӧй прӧдукт лэдзӧмын, лыд (единица);
10) Коми Республикаын олысь войтырлысь национальнӧй аслыспӧлӧслун видзан, чужан кыв да национальнӧй культура сӧвмӧдан юкӧнын збыльмӧдӧм социальнӧй водзмӧстчӧмъяслӧн лыд (единица).
2 уджтасувса петкӧдласъяслӧн (торъя мога индикаторъяслӧн) планӧвӧй лыдпасъяс йылысь лыддьӧг да юӧръяс (сійӧс збыльмӧдан вояс серти планӧвӧй лыдпасъяс гӧгӧрвоӧдӧмӧн) сетӧма Уджтас дорӧ содтӧдын (1 таблица).
5. 2 уджтасув медводдза тшупӧд дырйи (2012-2014 вояс) мероприятиеяс збыльмӧдӧм сетас позянлун лӧсьӧдны подувъяс уджсикас серти искусство сикасъяс видзӧмлы да сӧвмӧмлы, налысь уна сикас вӧзйӧмъяс паськӧдӧмлы, олысьяслӧн быд сикас группалы уджсикас серти искусстволысь сибыдлун паськӧдӧмлы.
Таысь кындзи, 2 уджтасув збыльмӧдан медводдза тшупӧдын лоӧ могмӧдӧма самодеятельнӧй художествоа творчество юкӧнын гражданалӧн творческӧй аспеткӧдчӧмлы окталуна мера система, сы лыдын Коми Республика мутасын олысь войтырлысь культура сӧвмӧдӧмлы, йӧзӧс юӧртан средствояс сӧвмӧдӧмлы. Медводдза тшупӧд помасигкежлӧ лоӧ могмӧдӧма творческӧй удж нуӧдӧмӧ кыскӧм олысьяслысь пай видзӧм да содтӧм.
Олысьяслӧн творческӧй аспеткӧдчӧм быд сикас юкӧнын водзмӧстчӧмъяслы отсалӧм сетас позянлун ышӧдны быд сикас культура уджӧ олысьясӧс кыскӧм, кутас отсавны культураын озырлун содӧмлы.
Тайӧ тшупӧдлӧн шӧр бӧртасӧн лоӧ олысьяслӧн культураын бурторъясын да культура уджын коланлун содӧмлы подувъяс лӧсьӧдӧм, гражданалӧн творческӧй аспеткӧдчӧмлы позянлунъяс паськӧдӧм, олысьяслысь культура тшупӧд кыпӧдӧм.
Водзӧ 2 уджтасув збыльмӧдан кадколастӧ (2015-2020 вояс) лоӧ пӧртӧма олӧмӧ мероприятиеяс, кутшӧмъяс отсалӧны бурмӧдны условиеяс гражданалӧн быд сикас культура уджын активнӧй да тыр творческӧй аспеткӧдчӧмлы. Творческӧй уджлӧн социально-культурнӧй водзмӧстчӧмъяслы да социальнӧй институтъяслы отсалӧм сетас позянлун лӧсьӧдны условиеяс творческӧй потенциал восьтӧмлы, культураын бурторъяс унапӧлӧс вӧчӧмлы, культура уджын быд сикас да прӧдук костын конкурентоспособносьт содтӧмлы медпозяна позянлунъяс сетӧм вылӧ.
III. 2 уджтасувса шӧр мероприятиеяслӧн характеристика
1. 2 уджтасувса шӧр мероприятиеяслӧн (найӧс збыльмӧдан кадколастъяс, медводдза тшупӧд сьӧмӧн могмӧдан мында (Коми Республикаса республиканскӧй сьӧмкудйысь сьӧмӧн медшӧр веськӧдлысьяслӧн видзӧдлас серти) да виччысяна бӧртасъяслӧн лыддьӧг вайӧдӧма Уджтас дорӧ содтӧдын (2 таблица).
2 уджтасувса шӧр мероприятиеяслӧн лыддьӧг лӧсьӧдӧма сідзи, медым позис могмӧдны 2 уджтасувлысь торъя могъяс збыльмӧдӧм.
2. Коми Республикаын уджсикас серти искусствоса уджалысьяслӧн, учреждениеяслӧн да коллективъяслӧн творчестволы условиеяс бурмӧдӧм кузя мог збыльмӧдӧмлы отсаласны татшӧм шӧр мероприятиеяс:
1) Коми Республикаса канму (асшӧрлуна, сьӧмкуд) театрально-зрелищнӧй учреждениеясӧн да концертнӧй организацияясӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ асшӧрлуна, сьӧмкуд учреждениеяслы субсидияяс), Коми Республикаса канму (асшӧрлуна, сьӧмкуд) театрально-зрелищнӧй учреждениеяслы да концертнӧй организацияяслы мукӧд торъя мог вылӧ субсидияяс вичмӧдӧм;
2) театральнӧй искусство да концертнӧй удж юкӧнын конкурс подув вылын Коми Республикаса Юралысьлысь грантъяс мынтӧм вылӧ субсидияяс вичмӧдӧм;
3) культура да искусство юкӧнын вылыс тшупӧда уджсикасӧ велӧдан заведениеясын контракт кузя велӧдчысь специалистъясӧс дасьтӧм котыртӧм.
3. Коми Республикаын олысьяслы самодеятельнӧй художествоа творчество сӧвмӧдӧм вылӧ условиеяс бурмӧдӧм кузя мог збыльмӧдӧмлы отсаласны татшӧм шӧр мероприятиеяс:
1) йӧзкост творчество да культура да прӧст кад коллялан юкӧнын удж нуӧдысь Коми Республикаса асшӧрлуна канму учреждениеяслы субсидияяс вичмӧдӧм;
2) войтыркост йитӧдъяс юкӧнын Коми Республикаса канму учреждениеяслы канму услугаяс сетӧм вылӧ субсидияяс вичмӧдӧм;
3) балаяс — "Этноинициатива" национальнӧй канму политика збыльмӧдан юкӧнын балаяс бӧрйӧм кузя конкурсын вермысьясӧс — збыльмӧдӧм;
4) Коми Республика мутасын олысь войтырлысь аслыспӧлӧс культураяс видзӧм да сӧвмӧдӧм вылӧ веськӧдӧм мероприятиеяс збыльмӧдӧм.
4. Коми Республикаса олысьясӧс ӧтйӧза да культура олӧмӧ йӧзӧс юӧртан средствояс отсӧгӧн кыскӧм кузя мог збыльмӧдӧмлы отсаласын татшӧм шӧр мероприятиеяс:
1) Коми Республикаса асшӧрлуна учреждениеясӧн, кутшӧмъясӧс котыртысьлысь уджъяс да уджмогъяс олӧмӧ пӧртӧ Коми Республикаса печать да юӧр сетан агентство, канму услугаяс сетӧм, уджъяс вӧчӧм (асшӧрлуна учреждениеяслы канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ субсидияяс);
2) юридическӧй кывкутысьяслы (канму учреждениеяс кындзи) да торъя йӧзлы - йӧзӧс юӧртан средствояс юкӧнын вузӧс, уджъяс, услугаяс сетысь-вӧчысьяслы - субсидияяс вичмӧдӧм;
3) Коми Республикаын йӧзӧс юӧртан средствояс юкӧнын грантъяс вичмӧдӧм;
4) йӧзӧс юӧртан средствояс юкӧнын организацияяслы канму отсӧг сетӧм.
5. Творческӧй удж нуӧдысь социальнӧй институтъяслы отсӧг сетан мераяс система сӧвмӧдӧм кузя мог збыльмӧдӧмлы отсаласны татшӧм шӧр мероприятиеяс:
1) «Республиканскӧй творчество керка» Коми Республикаса канму учреждениеӧн канму услугаяс сетӧм, уджъяс вӧчӧм (канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ сьӧмкуд учреждениеяслы субсидияяс), «Республиканскӧй творчество керка» Коми Республикаса канму учреждениелы мукӧд торъя мог вылӧ субсидияяс вичмӧдӧм;
2) Коми Республикаса профессиональнӧй авторъяслысь канму заказ серти став сикас да жанрса гижӧм, шылада, художественнӧй произведениеяс вылӧ торъя (авторскӧй) инӧд босьтӧм;
3) восьса нормативнӧй кӧсйысьӧмъяс збыльмӧдӧм могмӧдӧм;
4) Коми Республикаса национально-культурнӧй автономияясӧн национальнӧй аслыспӧлӧслун видзӧм кузя, чужан кывъяс да национальнӧй культура сӧвмӧдӧм кузя удж нуӧдӧмлы отсӧг сетӧм вылӧ субсидияяс вичмӧдӧм.
IV. Канмусянь веськӧдлан мераяслӧн характеристика
2 уджтасув збыльмӧдігӧн культура юкӧнын йитӧдъяс инӧд боксянь ладмӧдӧм олӧмӧ пӧртӧны «Культура йылысь» 1994 во ӧшым тӧлысь 22 лунся 15-РЗ №-а Коми Республикаса Оланпас, «Коми Республикаын национально-культурнӧй автономия йылысь» 2005 во лӧддза-номъя тӧлысь 28 лунся 58-РЗ №-а Коми Республикаса Оланпас, «Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧм, «Коми Республикаын тетральнӧй искусстволы да концертнӧй удж нуӧдӧмлы содтӧд канму отсӧг сетӧм йылысь» Коми Республикаса Юралысьлӧн 2011 во кӧч тӧлысь 20 лунся 137 №-а Индӧд, «Театральнӧй искусство да концертнӧй удж нуӧдан юкӧнын Коми Республикаса Юралысьлӧн грантъяс йылысь» Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧм серти. 
2 уджтасув збыльмӧдігӧн канмусянь ладмӧдан содтӧд мераяс абу артыштӧма.
V. 2 уджтасув збыльмӧдан тшупӧдъяс серти канму заданиеясса ӧтувтӧм петкӧдласъяслӧн прогноз
2 уджтасув збыльмӧдан тшупӧдъяс серти канму заданиеясса ӧтувтӧм петкӧдласъяслӧн прогноз вайӧдӧма Уджтас дорӧ содтӧдын (4 таблица).
VI. 2 уджтасув сьӧмӧн могмӧдӧм
Коми Республикаса республиканскӧй сьӧмкудйысь сьӧм тшӧт весьтӧ 2 уджтасув збыльмӧдӧм вылӧ сьӧмкуд ассигнованиеяслӧн став мында лоӧ 1 242 518,1 сюрс шайт, сы лыдын:
2012 во – 409 665,3 сюрс шайт;
2013 во – 420 083,0  сюрс шайт;
2014 во – 412 720,4 сюрс шайт.
Коми Республикаса республиканскӧй сьӧмкудйысь сьӧмӧн медыджыд веськӧдлысьяслӧн видзӧдлас серти, а сідзжӧ Уджтас збыльмӧдан вояс серти 2 уджтасув, уджтасувъяс сьӧмӧн могмӧдӧм вайӧдӧма Уджтас дорӧ содтӧдын (5 таблица).
VII. 2 уджтасувлысь окталун донъялан методика
2 уджтасув збыльмӧдан окталунлӧн донъялӧм вайӧдӧма Уджтаслӧн «Уджтаслысь окталун донъялан методика» IX юкӧдын сетӧм Уджтаслысь збыльмӧдан окталун донъялан методика серти.
«Коми Республикалӧн культура» Коми Республикаса канму уджтаслӧн «Коми Республикалӧн культура» Коми Республикаса канму уджтас збыльмӧдӧмлы подувъяс могмӧдӧм» уджтасувлӧн
ПАСПОРТ
	Уджтасув ним 
	«Коми Республикалӧн культура» Коми Республикаса канму уджтас збыльмӧдӧмлы подувъяс могмӧдӧм» (водзӧ – 3 уджтасув)

	3 уджтасув вӧсна кывкутысь збыльмӧдысь
	Коми Республикаса культура министерство

	3 уджтасув ӧтув збыльмӧдысьяс
	Коми Республикаса национальнӧй политика министерство,
Коми Республикаса печать да юӧр сетан агентство,
Коми Республикаса архив агентство

	3 уджтасувлӧн уджтас да торъя мога инструментъяс
	

	3 уджтасувлӧн медшӧр мог
	урчитӧм кадколастъяс да тшупӧдъяс серти Уджтаслысь уджтасувъяс, шӧр мероприятиеяс збыльмӧдӧм могмӧдӧм

	3 уджтасувлӧн могъяс
	1) дінму тшупӧд вылын Уджтаслӧн мероприятиеяс збыльмӧдӧмӧн веськӧдлӧм могмӧдӧм; 
2) муниципальнӧй тшупӧд вылын Уджтаслӧн мероприятиеяс збыльмӧдӧмӧн веськӧдлӧм могмӧдӧм

	3 уджтасувлӧн торъя мога индикаторъяс да петкӧдласъяс
	Уджтаслӧн да сылӧн уджтасувъяслӧн быд вося шедӧдӧм петкӧдласъяслӧн (индикаторъяслӧн) тшупӧд (прӧчентъяс)

	3 уджтасув збыльмӧдан тшупӧдъяс да кадколастъяс
	3 уджтасув олӧмӧ пӧртӧны 2012-2020 воясӧ


	3 уджтасув вылӧ сьӧмкуд ассигнованиеяс мында
	Коми Республикаса республиканскӧй сьӧмкудйысь сьӧм тшӧт весьтӧ 3 уджтасув збыльмӧдӧм вылӧ сьӧмкуд ассигнованиеяслӧн став мында лоӧ 253 195,6 сюрс шайт, сы лыдын:
2012 во – 83 167,7 сюрс шайт;
2013 во – 84 104,4 сюрс шайт;
2014 во -  85 923,5 сюрс шайт


	3 уджтасув збыльмӧдӧмысь виччысяна бӧртасъяс
	3 уджтасув медводдза збыльмӧдан тшупӧд дырйи культура удж нуӧдысь субъектъяс костын ӧта-мӧдлы юӧр сетан тшупӧд содӧм отсалас бурмӧдны культура юкӧнын канму услугаяс сетӧмлысь качествосӧ да ӧдйӧ вӧчӧмсӧ.
3 уджтасув збыльмӧдан кывкӧртӧдъяс серти лоӧ дасьтӧма да нуӧдӧма веськӧдлӧм кузя, нормативнӧй документъяс дасьтӧм да збыльмӧдӧм кузя процессъяс ӧткодялӧм.
3 уджтасув збыльмӧдӧм сетас позянлун збыльмӧдны могъяс да шедӧдны Уджтасӧн да сэтчӧ пыртӧм уджтасувъясӧн артыштӧм  петкӧдласъяс (индикаторъяс), а сідзжӧ могмӧдас Уджтас збыльмӧдӧмлысь окталун.
3 уджтасув збыльмӧдӧмлӧн тӧдчана бӧртасӧн лоӧ культура овмӧсъюкӧнӧн быд сикас канму власьт да меставывса асвеськӧдлӧм тшупӧд вылын окталуна канму веськӧдлӧм кыпӧдӧм, гражданскӧй йӧзкотырлӧн канму власьт органъяскӧд ӧта-мӧдкӧд уджалӧм ёнмӧдӧм. 


I. 3 уджтасув збыльмӧдан юкӧнлӧн характеристика, индӧм юкӧнын шӧр мытшӧдъяс опишитӧм да сылӧн сӧвмӧм кузя прогноз
1. Коми Республикаса культура министерство лоӧ Коми Республикаса олӧмӧ пӧртысь власьт органӧн, коді збыльмӧдӧ канму политика да нормативнӧй инӧда ладмӧдӧм культура, искусство, кинематография юкӧнын, культурнӧй наследие объектъяс видзӧм, наӧн вӧдитчӧм, найӧс паськӧдӧм юкӧнын, а сідзжӧ лоӧ Коми Республика мутасын культурнӧй наследие объектъяс канму видзан юкӧнын канму контроль олӧмӧ пӧртӧм вылӧ Коми Республикаса олӧмӧ пӧртысь власьт уполномочитӧм органӧн. Коми Республикаса культура министерство олӧмӧ пӧртӧ Коми Республикаса 22 канму (асшӧрлуна, сьӧмкуд) учреждение котыртысьлысь уджъяс да уджмогъяс.
Коми Республикаса национальнӧй политика министерство олӧмӧ пӧртӧ Коми Республикаса 3 канму (асшӧрлуна, сьӧмкуд) учреждение котыртысьлысь уджъяс да уджмогъяс.
Коми Республикаса архив агентство олӧмӧ пӧртӧ Коми Республикаса 2 канму (асшӧрлуна, сьӧмкуд) учреждение котыртысьлысь уджъяс да уджмогъяс.
Коми Республикикаса печать да юӧр сетан агентство олӧмӧ пӧртӧ Коми Республикаса 16 канму (асшӧрлуна, сьӧмкуд) учреждение котыртысьлысь уджъяс да уджмогъяс.
2009-2010 воясӧ пыртӧма культура овмӧсъюкӧнын канму заданиеяс подув вылын Коми Республикаса канму учреждениеясӧн канму услугаяс сетӧм.
2. Но культура овмӧсъюкӧн сӧвмӧдӧм сьӧктӧдсьӧ, торйӧн кӧ, культура юкӧнын торъя уджмогъяс олӧмӧ пӧртысь Коми Республикаса олӧмӧ пӧртысь власьт органъяс костын культураын ӧтувъя дінмуса канму политика координируйтан ичӧт тшупӧд вӧсна.
Сідз, ӧти-кӧ, торъя ведомствояс ӧттшӧтш збыльмӧдӧны ӧткодь мероприятиеяс.
Мӧд-кӧ, ӧткодь мероприятиеяс збыльмӧдігӧн тӧдчымӧн торъялӧны канму заданиеяслысь да налӧн петкӧдласъяслысь формулировкаяс урчитӧм.
Коми Республикаса олӧмӧ пӧртысь власьт органъяслӧн – 3 уджтасув ӧтув збыльмӧдысьяслӧн – дінмуса сьӧмӧн могмӧдӧм реформируйтӧмӧ, бӧртасъяс вылӧ веськӧдӧм бюджетируйтӧмӧ торъялан тшупӧда пырӧдчӧм, культура юкӧнын разнӧй уджмогъяс дырйи, вайӧдӧ сэтчӧдз, мый мыччӧдчӧны материалъяс да документъяс, кутшӧмъяс оз лӧсявны ӧта-мӧдныскӧд.
Культура юкӧнын Коми Республикаса олӧмӧ пӧртысь власьт органъяслысь удж координируйтӧм могысь, сьӧмкуд рӧскодлысь окталун кыпӧдӧм могысь торйӧдсьӧ 3 уджтасув.
3 уджтасув збыльмӧдӧм веськӧдӧма Уджтаслысь медшӧр могъяс да могъяс шедӧдӧм вылӧ.
Уджтасув артыштӧ дінму да муниципальнӧй тшупӧдъяс вылын Уджтас мероприятиеяс збыльмӧдӧм кузя веськӧдлӧм могмӧдӧм.
II. 3 уджтасув збыльмӧдан юкӧнын Коми Республикаын збыльмӧдан канму политикалӧн медтӧдчанаторъяс, медшӧр могъяс, могъяс да медшӧр могъясӧ воӧдчан да могъяс збыльмӧдан петкӧдласъяс (индикаторъяс), 3 уджтасувлысь виччысяна помса шӧр бӧртасъяс, 3 уджтасув збыльмӧдан кадколастъяс да контрольнӧй тшупӧдъяс опишитӧм
1. Стратегияӧн урчитӧм положениеяс тӧд вылӧ босьтӧмӧн 3 уджтасув збыльмӧдан юкӧнын Коми Республикаса канму политикалӧн медтӧдчанаторъясӧн лоӧны: 
1) сьӧмкуд планируйтан уджтасса да торъя мога методъясӧн вӧдитчан да качество кыпӧдан юкӧн паськӧдӧм;
2) Коми Республикаса сьӧмкуд системалӧн сьӧмкудъясысь сьӧм сьӧмкудбосьтысьясӧн бурнога видзӧм кыпӧдӧм.
Индӧм медтӧдчанаторъяс серти урчитӧма 3 уджтасувлӧн татшӧм медшӧр мог – урчитӧм кадколастъяс да тшупӧдъяс серти Уджтаслысь шӧр мероприятиеяс збыльмӧдӧм могмӧдӧм.
3 уджтасувлӧн могъяс: 
1) дінму тшупӧд вылын Уджтас мероприятиеяс збыльмӧдӧм кузя веськӧдлӧм могмӧдӧм; 
2) муниципальнӧй тшупӧд вылын Уджтас мероприятиеяс збыльмӧдӧм кузя веськӧдлӧм могмӧдӧм.
2. 3 уджтасулӧн артыштӧма:
1) Уджтасӧн веськӧдлӧм кузя ведомствокостса уджалан группа котыртӧм;
2) Уджтас збыльмӧдӧм бӧрся мониторинг нуӧдӧм;
3) Уджтас петкӧдласъяслысь лыдпасъяс урчитӧм могысь юӧр чукӧртӧм кузя статистика органъяскӧд, меставывса асвеськӧдлан органъяскӧд да культура юкӧнын мукӧд субъекткӧд ӧтвыв уджалӧм;
4) торъя мога индикаторъяс подув вылын Уджтаслысь окталун донъялӧм;
5) ортсыса вежсьӧмъяс тӧд вылӧ босьтӧмӧн Уджтаслысь сюрӧс стӧчмӧдӧм.
3. 3 уджтасув збыльмӧдӧмысь виччысяна бӧртасъяс.
Культура удж нуӧдысь субъектъяс костын ӧта-мӧдлы юӧр сетан тшупӧд содӧм отсалас бурмӧдны культура юкӧнын канму услугаяс сетӧмлысь качествосӧ да ӧдйӧ сетӧмсӧ.
3 уджтасув збыльмӧдан кывкӧртӧдъяс серти лоӧ дасьтӧма да нуӧдӧма веськӧдлӧм кузя, нормативнӧй документъяс дасьтӧм да збыльмӧдӧм кузя процессъяс ӧткодялӧм.
3 уджтасув збыльмӧдӧм сетас позянлун збыльмӧдны могъяс да шедӧдны Уджтасӧн артыштӧм  петкӧдласъяс (индикаторъяс).
3 уджтасув збыльмӧдӧмлӧн тӧдчана бӧртасӧн лоӧ культура овмӧсъюкӧнӧн канму власьт органъяс тшупӧд вылын да меставывса асвеськӧдлан органъяс тшупӧд вылын окталуна канму веськӧдлӧм кыпӧдӧм, гражданскӧй йӧзкотырлӧн канму власьт органъяскӧд ӧта-мӧдкӧд уджалӧм ёнмӧдӧм. 
III. 3 уджтасувса шӧр мероприятиеяслӧн характеристика
3 уджтасувса шӧр мероприятиеяслӧн лыддьӧг, найӧс збыльмӧдан кадколастъяс, сьӧмӧн могмӧдан мында (Коми Республикаса республиканскӧй сьӧмкудйысь сьӧмӧн медшӧр веськӧдлысьяслӧн видзӧдлас серти) да виччысяна бӧртасъяслӧн лыддьӧг вайӧдӧма Уджтас дорӧ содтӧдын (2 таблица).
3 уджтасувӧн артыштӧма татшӧм туйвизьяс:
1) Уджтас збыльмӧдан юкӧнын Коми Республикаса культура министерство, Коми Республикаса национальнӧй политика министерство, Коми Республикаса архив агентство, Коми Республикаса печать да юӧр сетан агентство кутӧм да могмӧдӧм вылӧ рӧскод; 
2) канму учреждениеясӧн, кутшӧмъясӧс котыртысьлысь уджъяс да уджмогъяс олӧмӧ пӧртӧ Коми Республикаса культура министерство, канму услугаяс сетӧм (уджъяс вӧчӧм) кузя канму задание сьӧмӧн могмӧдӧм вылӧ субсидияяс вичмӧдӧм:
а)  «Культурнӧй наследие объектъяс реставрируйтӧм кузя да культура учреждениеяс дзоньталӧм кузя веськӧдланін» Коми Республикаса асшӧрлуна учреждение;
б) «Коми Республикаса культура министерстволӧн «Ӧтувтӧм автоовмӧс» Коми Республикаса сьӧмкуд канму учреждение;
3) Федеральнӧй тӧдчанлуна культурнӧй наследие объектъяс канму видзӧм кузя Россия Федерациялысь Россия Федерацияса субъектъяслӧн канму власьт органъяслы сетӧм уджмогъяс збыльмӧдӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субвенцияяс вичмӧдӧм.
IV. Канмусянь веськӧдлан мераяслӧн характеристика
Содтӧд канмусянь веськӧдлан мераяс абу артыштӧма.
V. 3 уджтасув збыльмӧдан тшупӧдъяс серти канму заданиеясса ӧтувтӧм петкӧдласъяслӧн прогноз
3 уджтасув збыльмӧдан тшупӧдъяс серти канму заданиеясса ӧтувтӧм петкӧдласъяслӧн прогноз вайӧдӧма Уджтас дорӧ содтӧдын (4 таблица).
VI. 3 уджтасув сьӧмӧн могмӧдӧм
Коми Республикаса республиканскӧй сьӧмкудйысь сьӧм тшӧт весьтӧ 3 уджтасув збыльмӧдӧм вылӧ сьӧмкуд ассгинованиеяслӧн став мында лоӧ 253 195,6 сюрс шайт, сы лыдын:
2012 во – 83 167,7 сюрс шайт;
2013 во – 84 104,4 сюрс шайт;
2014 во – 85 923,5 сюрс шайт.
Коми Республикаса республиканскӧй сьӧмкудйысь сьӧмӧн медыджыд веськӧдлысьяслӧн видзӧдлас серти, а сідзжӧ Уджтас збыльмӧдан вояс серти 3 уджтасув сьӧмӧн могмӧдӧм вайӧдӧма уджтас дорӧ содтӧдын (5 таблица).
3 уджтасувлысь сьӧм юклӧм вайӧдӧма Уджтас дорӧ содтӧдын (7 таблица).
VII. 3 уджтасувлысь окталун донъялан методика
3 уджтасув збыльмӧдан окталун донъялӧм вайӧдӧма Уджтаслӧн «Уджтаслысь окталун донъялан методика» IX юкӧдын сетӧм Уджтаслысь збыльмӧдан окталун донъялан методика серти.

